
Мен оқыған 
кітап

Суреттерді түсірген Нұрболат Нұржаубай

КӨПҚАБАТТЫ ҮЙЛЕР – 
ҚАЛАНЫҢ КӨРКІ

Қаланың даму кезеңіндегі ең айтулы жобалардың бірі – жаңа тұрғын аудандардың бой 
көтеруі. Сол жағалаудың өзі шаһардың жаңа келбетін айқындап берген сәтті жоба болды. 

Бүгінде басқа аумақтардан да көпқабатты үйлер бой түзеп, тұрғындар қуанышын еселеуде. 
Оған қоса, қала орталығындағы бірқатар үйдің қасбеті  жөндеуден өтіп, жаңа кейіпке енді.

 Еңбек адамы – көпке үлгі. Адал асын 
маңдай терімен тапқан жандарды көргенде 

іштей қуанып қаласың. Бүгінде дайын дүниеге 
құмартқандар оңай олжа тапқысы келеді. Жеңіл 
жұмыс іздеп, қалада сабылып жүрген жастар да 

жетерлік. Бірақ ауылда сан кәсіптің кілті бар, 
мүмкіндікті пайдалана білгенге. Ала жаздай егін 
алқабында бел жазбай еңбек етіп, күзде несібесі 

артатын жандар қаншама?! 

«ОРТАҚШЫЛДЫҢ» 
ОРТАҚ
КӘСІБІ

Мәселен, құрылысы былтыр басталған 
Сырдария өзенінің сол жағалауындағы жеті 
қабатты 84 пәтерлі 6 ипотекалық тұрғын 
үйдің құрылысын жалғастыруға биыл 
облыстық және қалалық бюджеттерден 1,7 
млрд теңге қаралды. Осы шағын ауданда 
тағы 40 пәтерлі 10 тұрғын үйдің құрылысын 

бастауға облыстық бюджеттен 2 762,5 млн 
теңге бөлініп, конкурс өтуде. Жоба құны – 8 
929,9 млн теңге. Сонымен қатар осал 
топтағы отбасыларға 200 пәтер және жалғыз 
баспанасы апатты деп танылған тұрғындарға 
135 пәтер сатып алуға 4,2 млрд теңге 
бөлінді. 

СЕНІМ 
ГРАМОТАЛАРЫН 
ҚАБЫЛДАДЫ

«Ақорда» резиденциясында төрт 
мемлекеттің жаңадан тағайындалған төтенше 

және өкілетті елшілерінің, сондай-ақ Еуропа 
Одағы өкілдігі басшысының Қазақстан 

Президенті Қасым-Жомарт Тоқаевқа сенім 
грамоталарын салтанатты түрде тапсыру 

рәсімі өтті.

Мемлекет басшысына Франция елшісі 
Сильван Гиоге, Еуропа Одағының елшісі 
Алешка Симкич, Финляндия елшісі Янне 
Хейсканен, Канада елшісі Кристофер Дагган, 
Бразилия елшісі Марсель Фортуна Биато сенім 
грамоталарын тапсырды.

Қасым-Жомарт Тоқаев елшілермен жүздесу 
барысында Қазақстан  бейбіт дипломатия қағи-
датын ұстанатын ел екенін әрі халықаралық 
арена дағы қауіпсіздік пен тұрақтылықты қамта-
масыз етуге елеулі үлес қоса алатынын атап 
өтті. 

Сонымен қатар Мемлекет басшысы елі-
міздің Біріккен Ұлттар Ұйымымен жаһандық 
және өңірлік қауіпсіздік мәсе лелері бойынша 
тығыз ынты мақтастықты жалғастыруға бейіл 
екенін растады. 

Қасым-Жомарт Тоқаев елшілерді Қа зақ-
стан дағы дипломатиялық миссия ларының 
ресми түрде басталуымен құт тықтап, олар дың 
мемлекеттері басшыларына ізгі тілегін жолдады.

Қызылорда облысы аумағындағы жергілікті 
маңызы бар автомобиль жолдарының жалпы ұзындығы 
– 3580,5 шақырым. Оның 1014,5 шақырымы – 
республикалық, 555 шақырымы – облыстық, 2011 
шақырымы – аудандық маңызы бар жолдар. Қызылорда 
мен Жезқазған аралығын да 424 шақырым жолдың 204 
шақырымы Сыр өңірінің аумағына тиесілі. Соның ең 
маңызды бөліктерінің бірі – «Қызылорда-Павлодар-
Успенка-РФ» автожолы Қазақ станның оңтүстігі 
мен солтүстігін жалғап жатыр. Бұл жол аймақтың 
дамуы үшін айрықша маңызға ие. Еліміз бен 
өңір экономикасына жан-жақты ықпал етіп, 
жаңа жұмыс орындарын құруға, мәдени 
мұраларды сақтап, туризмді түлетуге 
мүмкіндік береді. 

Жолаушыларды шаршатқан жол 
жайы 2022 жылдың жаз мезгілінен 
бастап түбегейлі өзгеріп, өңі кіре 
бастады. Жалпы жоспарға сәйкес 140 
шақырым асфальт жабынымен қозғалыс 
үшін беріледі. Қазіргі уақытта 3 учаскеде 
соңғы жабын – асфальт төсеу жұмыстары 
аяқталуға жақын. Жол таңбаларын сызу, 
белгілер орнату және жиегін нығайту 
жұмыстары жүріп жатыр.

«ҚЫЗЫЛОРДА-ЖЕЗҚАЗҒАН» ЖОЛЫ – 
АЙМАҚТАРДЫ 
БАЙЛАНЫСТЫРАТЫН КҮРЕТАМЫР

Жарты ғасыр бойы жөндеу көрмеген республикалық маңызы 
бар «Қызылорда-Жезқазған» тас жолының Қызылорда 
облысындағы бөлігі жыл соңына дейін ашылады. Облыс 

шекарасынан бастап Қызылорда бағытына қарай 90 шақырым 
аралық пайдалануға беріліп, оған қоса 50 шақырым жолда ішінара 

қозғалыс ұйымдастырылады. Сыр өңірі үшін маңызды 
жобалардың бірі бойынша «Жол активтері сапасының ұлттық 

орталығы» РМК Көлік министрлігінің бастамасымен масс-медиа 
өкілдеріне арнап «Сапа керуені» атты баспасөз турын 

ұйымдастырды. Баспасөз туры аясында журналистер жаңартылған 
жолдың жайымен танысты.

А. Тоқмағамбетов атындағы мәдениет үйінде 
Әлеуметтік қорғау жүйесі қызметкерлері күніне 

арналған салтанатты шара өтті. Оған облыс әкімінің 
бірінші орынбасары Данияр Жаналинов қатысып, 

сала ардагерлері мен қызметкерлерін кәсіби 
мерекемен құттықтады. 

 – Сыр өңірінде байыпты бастамалар, мақсатты 
жобалар қолға алынып, аймағымыз қарқынды дамуда. 
Облыс 9 айдың қорытындысы бойынша экономикалық 
даму көрсеткіштері жағынан республикада көш басынан 
көрінді. Соның ішінде әлеуметтік қорғау саласының 
жетістіктері аймақ көрсеткішінің дамуына әсер ететін 
бағыттардың бірі екенін атап өту керек.

Бүгінде 36 мыңнан астам азамат жұмыспен қамтылды, 
5 мыңнан астам отбасына атаулы әлеуметтік көмек 
берілді, 20 мыңнан астам аз қамтылған, мүгедектігі бар 
адамдарға және жалғызбасты қарттарға бюджеттен тыс 
көздерден қайырымдылық көмек көрсетілді, 26 мыңнан 
астам мүгедектігі бар адам Әлеуметтік қызметтер 
порталы арқылы техникалық құралдармен қамтылды. 

Форумда аймақ басшысы 
Нұрлыбек Нәлібаев ауыл 
әкім дерінің жұмысына қа-
тысты нақты тапсырмалар 
жүктеді. 

– Мемлекет басшысы 
Қасым-Жомарт Кемел ұлы-
ның Қазақстан Республикасы 
Президенті лауазы мына 
кіріс кеннен кейінгі ең ал-
ғашқы қол қойған Жарлығы 
«Ауылдық аумақтарды 
дамытудың 2023-2027 жыл-
дарға арналған тұжы рым-
дамасы» бол ды. Ауыл дарды 
дамыту – мемлекеттік сая-
саттың маңызды стратегия-
лық мақсат тарының бірі.

АУЫЛ ӘКІМДЕРІНІҢ ФОРУМЫ
Қызылордада «AMANAT» партиясының бастамасымен, облыс әкімдігінің қолдауымен 

ауыл әкімдерінің форумы өтті. 
Жиынға «AMANAT» партиясының хатшысы Ержан Жылқыбаев, Парламент Сенатының депутаты 

Наурызбай Байқадамов, Ұлттық экономика министрлігі өңірлік даму департаментінің директоры Нұрлан 
Мақсұтов, барлық деңгейдегі әкімдер, облыстық мәслихат төрағасы мен депутаттары, басқарма, 

департамент және құқық қорғау органдарының басшылары қатысты.

ОТБАСЫ –
ТӘЛІМ-ТӘРБИЕНІҢ 
АЛТЫН ДІҢГЕГІ

– Халқымызда «Отан отбасынан бас тала ды» 
деген тәмсіл бар. Әрбір қазақ үшін отба сы – қа-
сиетті ұғым, қастерлі құндылық. Адам баласына 
берілетін тәлім-тәрбиенің ал тын діңгегі осы 
жерде қалыптасады. Мемлекет басшысы 
«Халқымыз қай заманда да отбасы дәс түрін 
берік ұстанып, қадірлей білген, үлкенге құрмет, 
кішіге ізет көрсету – қанымызға сіңген қасиет. 

«Достық үйінде» IХ республикалық әкелер 
форумы өтті. Оған зиялы қауым, отбасы саясаты 

саласындағы сарапшылар, халықаралық 
ұйымдардың өкілдері, Республикалық әкелер 

одағының өңірлік жетекшілері, жергілікті 
атқарушы органдардың, ҮЕҰ мен БАҚ өкілдері 

қатысты. Жиынның пленарлық отырысында 
облыс  әкімінің орынбасары Шахмардан 

Байманов форум жұмысына сәттілік тілеп, 
аймақ басшысы Нұрлыбек Нәлібаевтың  

құттықтау лебізін жеткізді.

ЖҮРЕК ЖЫЛУЫ 
ЖАН 
ЖАДЫРАТАДЫ

БЕЛСЕНДІ КҮРЕС 
БӘСЕҢДЕМЕУ 
КЕРЕК

Облыс әкімі Нұрлыбек Нәлібаевтың қатысуымен «Нашақорлыққа 
жол жоқ» тақырыбында үйлестіру кеңесінің кеңейтілген отырысы өтті. 

Кеңеске қала, аудан әкімдері, құқық қорғау органдарының, жауапты 
салалардың басшылары қатысты.

Аймақ басшысы осы бағытта атқарылған жұмыстарға тоқталып, 
алдағы міндеттерді айқындады.  

– Бүгінгі үйлестіру кеңесінің тақырыбы – аса маңызды, қоғамымыз 
үшін өте өзекті. Нашақорлықтың таралуына жол бермеу, есірткі 
қылмыстарының алдын алу – біздің басты міндетіміз.

Президентіміз Қасым-Жомарт Кемелұлы «Адал адам – Адал еңбек 
– Адал табыс» атты Ұлттық құрылтайдың үшінші отырысында 
«Нашақорлық, әсіресе, балалар арасында тез таралып, жастарымыз 
уланып жатыр. Есірткімен күрес белсенді жүргізілмесе, ертең бәрі кеш 
болуы мүмкін» деген болатын.

Жасөспірімдердің құқығы мен өмірін қорғауға айрықша көңіл 
бөлініп, балаларды құмар ойынға жетелегендер заң бойынша жазаға 
тартылады. Кәмелетке толмаған балаларға зорлық-зомбылық көрсет-
кенге берілетін жаза қатаңдады. Балалар қауіпсіздігін қамтамасыз 
етуді, әйелдер мен балаларға қарсы қылмыстың алдын алуды көздейтін 
заң қабылданды.

Кәмелет жасына толмағандар арасында нашақорлықтың алдын 
алуға бағытталған танымдық-тәрбиелік іс-шараларды мектептерде 
көптеп өткізу қажет. Әскери және құқық қорғау органдарының 
қызметкерлеріне арналған скринингтің оң тәжірибесін мектеп 
педагогтеріне қолдану мәселесін қарастырыңыздар. Балалардың бос 
уақытын тиімді үйлестіруде бірлескен шаралар қабылдаңыздар. 
Әсіресе, ерекше бақылауды қажет ететін, түрлі санаттағы отбасы 
балаларын шығармашылық және спорттық секцияларға тарту керек.

Саламатты өмір салтын қалыптастыруда, балалар мен 
жасөспірімдердің денсаулығын нығайтуда «Жастар денсаулығы» 
орталығының жұмысын күшейтіңіздер. Түрлі санаттағы отбасылардың 
цифрлық картасының мүмкіндігін пайдалану қажет. Бұл есірткі 
тұтынушының әлеуметтік-экономикалық портретін электронды 
форматта қалыптастыруға мүмкіндік береді. Қоғамдық пікір 
көшбасшыларын, журналистерді, белсенді блогерлерді тартып, 
нашақорлықтың зияны туралы танымдық іс-шаралар 
ұйымдастырыңыздар.

Рейдтік жұмыстардың балама әдістерін қарастыру, жасөспірімдер 
мен жастар арасындағы нашақорлыққа, құқықбұзушылыққа, 
кибербуллингке, заңсыз ойындарға тосқауыл қою шаралары өте 
маңызды, – деді Н.Нәлібаев.

Жастар мен жасөспірімдердің уақытын тиімді өткізу, жат 
әрекеттерден сақтандыру, бәсекеге қабілетті ұлт тәрбиелеу мақсатында 
соңғы үш жылда жаңадан 21 мәдениет нысанын салуға бюджеттен 
қаржы қаралды, 10 нысан пайдалануға берілді. Тағы 11 нысанның 
құрылысы жыл соңына дейін аяқталады.

Кеңесте облыс прокуроры Ризабек Ожаров, Бас прокуратураның 
стратегиялық даму департаментінің бастығы Әлжан Нұрбеков, облыс 
прокурорының орынбасары Мәди Сарпеков, облыстық полиция 
департаменті бастығының орынбасары Серік Тоқтыбаев, мемлекет 
және қоғам қайраткері Бақытбек Смағұл, «Әкелер одағы» республика-
лық бірлестігінің төрағасы Мақсұтбек Айтмағанбет сөз сөйледі.

Жиында жат әдетпен күреске азаматтық қоғамның әрбір мүшесін 
жұмылдыру ұсынылды. Бірлескен іс-шаралар жоспары таныстырылып, 
облысымызда нашақорлыққа қарсы бір айлық акция өткізу туралы 
бастама көтерілді.

Қатысушылар прокуратура бастамасын қолдап, есірткінің заңсыз 
айналымын түбегейлі жою мақсатында бірлесе қызмет атқару туралы 
ортақ келісімге келді.

Облыс әкімінің баспасөз қызметі

Облыс әкімі Нұрлыбек Нәлібаев кезектілік тәртібімен 
жазылған азаматтарды қабылдады. Қабылдауға келген 

тұрғындардың басым бөлігі әлеуметтік көмекке, емделуге, 
кәсіпкерлікті қолдауға, тұрғын үйге және жұмысқа орналасуға 

қатысты мәселелер көтерді. 

Келушілердің ұсыныс-пікірлерін, өтініш-сауалдарын 
мамандар жан-жақты қарастырады. Әрқайсының себеп-
салдары жіті зерттеліп, заң аясында шешімі шығады. Кейбір 
сұрақтар бойынша түсіндірмені мамандар сол жерде берді. 
Бірқатарының шешілу жолдары көрсетілді.

Бүгінгі қабылдауда облыс әкімі I топ мүгедектігі бар 
азаматтың жолдасын тұрақты жұмысқа орналастыру жолдарын 
қарастыруды жауапты басшыларға тапсырды. Сонымен бірге, 
жалдамалы пәтерде тұратын 7 балалы ананы тұрғын үймен 
қамтамасыз ету үшін қажетті шара қабылдауды жүктеді. 
Баспана заң аясында кезекпен берілетінін, тұрғындар сұранысы 
ескеріліп көпқабатты тұрғын үйлер құрылысының қарқыны 
артқанын, көпбалалы ананы уақытша тұрғын үймен қамту 
қолға алынатынын жеткізді. 

Қабылдауда көтерілген мәселелер заңда белгіленген 
тәртіппен, кезең-кезеңімен шешіледі. Аймақ басшысы осы 
орайда жауапты сала басшыларына бірқатар тапсырма берді.

Айта кетейік, тұрғындар облыс әкімінің қабылдауына egov 
порталы арқылы, е-otinish бірыңғай базасы немесе әкімдікке 
келіп жазбаша өтініш тастау арқылы жазыла алады.

ҰСЫНЫСТАР 
ЕСКЕРУСІЗ ҚАЛМАЙДЫ

Президентіміз биылғы Жол дауында 
«Үкімет пен әкімдер экономиканың 
құры лымын өзгер туге баса назар 
аударуға тиіс. Бас ты мақсат – 
азаматтардың табысын арттыру» деп, 
аса жауапты міндеттер жүктеді. 

Қазір халық сайлады деп, арқаны 
кеңге салып, қол қусыратын уақыт 
емес. Мемлекет басшысы «Бізге ешкім 
сырттан келіп, ештеңе жасап бермейтіні 
анық, бәрі өз қолымызда» деген 
болатын. Халыққа берген уәдені 
орындап, Президентіміздің Әділетті 

қоғамды қалыптастырудағы рефор-
малары мен саясатын өздеріңіз бас-
қаратын аумақта жүзеге асыру қажет.

Ауыл тұрғындарының табысын 
арттыру үшін «Ауыл аманаты» 
жобасын тиімді іске асырыңыздар. 
Кәсіпкерлікті дамытуда жұртшылыққа 
мемлекеттік қолдауларды түсіндіріп, 
кәсібін ұйымдастыруға көмектесу 
қажет. Әрбір әкім өзі басқаратын елді 
мекендегі жұмыссыздар санын азайту, 
жаңа жұмыс орындарын ашу, халық-
тың табыс көзін арттыру, салық 
базасын ұлғайту секілді негізгі 
міндеттерге баса назар аударуы керек.

Жер телімдері мақсатына сай 
пайдаланылуы, заңсыз немесе 
пайдаланылмай жатқан жер мемлекет 
меншігіне қайтарылуы тиіс, – деді 
аймақ басшысы.

Бүгінде Президентіміздің, Үкі-
меттің ерекше қолдауының арқа сында 
облыс бюджеті 744 млрд теңгеден 
асты. Осыдан екі жыл бұрын 364 млрд 
теңге болатын. Өсім 204,4 пайызды 
құрады. Бұл қаражат аймақтағы ең 
өзекті деген мәселелерді шешуге, 
тұрғындардың өмір сүру сапасын 
арттыруға және ауқымды инфра-
құрылымдық жобаларды жүзеге 
асыруға жұмсалуда.

Облыс халқын табиғи газбен қамту 
деңгейі 75 пайыз, қалалар мен аудан 
орталықтары және 29 ауылдық елді 
мекен газға қосылған. Биыл газдандыру 

жобаларына 30 млрд теңге қаржы бө-
лінді. Аталған қаржыға 306 шақырым 
газ желілері салынды. Бұл 20 мыңнан 
астам халқы бар 17 елді мекенге 
«көгілдір отын» қосуға мүмкіндік 
береді.

2022 жылдан бері ауызсумен 
қамтуда 16 млрд 800 млн теңгенің 55 
жобасы жүзеге асып, халыққа 
орталықтандырылған таза су беру 
деңгейі 98,6 пайызға жетті. Электр 
энергиясымен қамтуда 2022 жылдан 
бері 18 млрд теңгенің 70 жобасы іске 
қосылды, биылдың өзінде 11 млрд 
теңгеге 38 жоба қолға алынды. Бұл 
электр желілерінің тозуын 62 пайызға 

төмендетеді. Аймақта 43 млрд теңгеден 
астам қаржыға 300 шақырымға жуық 
автомобиль жолдары мен көпір 
өткелдері жөндеуден өтуде.

«Ауылдық денсаулық сақтауды 
жаңғырту» ұлттық жобасы аясында 27 
нысан салынуда. Өткен жылы елді 
мекендерде 16 жаңа дәрігерлік 
амбулатория ел игілігіне табысталды. 

Басқосуда «AMANAT» партия-
сының хатшысы Ержан Жылқыбаев, 
Парламент Сенатының депутаты 
Наурызбай Байқадамов, Ұлттық эко-
номика министрлігі өңірлік даму 
департаментінің директоры Нұрлан 
Мақсұтов, партияның Қызылорда 
облыстық филиалының төрағасы 
Алмасбек Есмаханов сөз сөйледі.

Жиын соңында өңірдің әлеуметтік-
экономикалық дамуына қосқан үлесі, 

ел мүддесі жолында атқарған еңбегі 
үшін аудан әкімдері, сала басшылары 
мен мамандары Президенттің Алғыс 
хатымен марапатталды.

АУЫЛ ӘКІМДЕРІНІҢ ФОРУМЫ

Әрбір азаматтың адамгершілік 
болмысының қалыптасуына отбасындағы 
ахуал айрықша әсер етеді. Сондықтан 
мемлекет әр шаңырақтың әл-ауқатын 
арттырып, әр азаматтың өсіп-өркендеуі 
үшін барлық жағдайды жасайды» деп 
ерекше атап өтті. Қоғамдағы әр отба-
сының босағасы берік, мерейі үстем 
болмай мемлекеттің мықты болуы мүм-
кін емес. Ал әр отбасында елін сүйетін, 
ұлтына жаны ашитын еңбекқор азаматтың 
тәрбиеленіп шығуында әкенің орны 
ерекше. Әке – отбасының асыраушысы, 
қорғаны әрі жақсылыққа бастайтын тәр-
биешісі. Оның мінез-құлқы, өзге лермен 
қарым-қатынасы баланың үлгі-өнеге 
алатын, бой түзейтін темірқазығы. Бүгінгі 
әлеуметтік зерттеулерге сүйенсек, ата-
аналардың 45 пайызы ғана баласымен 
күн сайын уақыт өткізеді екен. Осы ретте 
«Бір әкенің тәрбиесін жүз мектеп бере 
алмайды» деген халық даналығының 
өзек тілігі  күн  санап  артуда,  –  деді  
Ш.Байманов. 

Одан кейін аймағымызда отбасы 
құндылығын ілгерілету, халық арасында 
кеңінен насихаттау мақсатында жүзеге 
асырылып жатқан жобаларға тоқталды.  

Басқосуда Мәдениет және ақпарат 
министрлігі Жастар және отбасы істері 
комитеті төрағасының орынбасары 
Біржан Әлімжанов өз ойын ортаға салды. 

– Бұл өңір – саналы тарихымыздың 
қай нар көзі, қазақ зиялыларының табаны 
тиген қасиетті топырақ. Мұстафа Шоқай, 
Темірбек Жүргенов, Ғани Мұратбаев, 
Әбдіжәміл Нұрпейісов, Әбілда Тәжібаев 
секілді қазақтың біртуар ұлдары дүние 
есігін ашқан, тұлға болып қалыптасқан 
ордада әкенің мәртебесі туралы сөз өр-
біту орынды. Биылғы форумның «Тәрбие 
– талбесіктен» деп аталуының да өзіндік 
мән-мағынасы бар. Себебі отбасы – бала 
тәрбиесінің ең алғашқы алтын ұясы. Бұл 
базалық-әлеуметтік инсти туттың тиімді 
қызметі, мемлекеттің әл-ауқаты мен 
тұрақтылығына тікелей әсер етеді. 
Мемлекет басшысы халыққа Жолдауында 
«Мектепке дейінгі тәрбие беру және 
оқыту ісіне мемлекетпен қатар ата-аналар 
да жауапты» дегені белгілі. Осы тұрғыда 

әкелер институтын дамыту және қолдау 
көрсету, ана мен баланы қор ғау мем-
лекеттің отбасы саясаты сала сындағы 
стратегиялық басым ды ғына ие. Ми-
нистрлік жүргізген әлеуметтік зерт-
теулерге қарағанда, халықтың 82 пайыз-
дан астамы ерлі-зайыптылар бала тәр-
биесімен бірдей айналысуы керек деген 
тұжырымға келген. Дегенмен жұмыс -
бастылар, әсіресе әкелер бала тәрбиесіне 
көңіл бөлмей жатыр. Ашып айтсақ, 
бүгінгі балалардың көзқарасының қалып-
тасуына, олардың құндылықтар жүйесіне 
әлеуметтік желінің әсері көп. Балалар 
гаджеттерге, әлеуметтік желілерге 
уақытының көп бөлігін жұмсайды. Бұл 
қазіргі ата-аналардың өзекті мәселе-
лерінің біріне айналды, – деді ол. 

Расында, бала тәрбиесіне келгенде 
ұлттық құндылықтардан гөрі, материал-
дық жағдайға көп көңіл бөлетініміз 
өкінішті. «Баланы аясаң, аяма» деген 
даналықты ұмытып, кей ата-аналардың 
баланы шектен тыс өбектеуі, қиындыққа 
төзе білуге үйретпеуі, еңбекке ерте 
жастан баулымаудың кері әсерін өздері 
тартып жатқаны жасырын емес. Әсіресе, 

ұл баланың тәрбиесіне келгенде әкенің 
қас-қабағы мен мысының үстем болуы да 
маңызды. 

Форумның түске дейінгі жұмысында 
«Ер адамның бейнесін қалыптастыру-
дағы әкенің рөлі: жауапкершілік, батыл-
дық, құрмет», «Отбасы және қауіпсіздік», 
«Саналы түрде ата-ана болу», «Ерлер 
үшін спорт пен денсаулықтың маңыз ды-
лығы» атты бірқатар талқылаулар болды. 

Спикерлер арасынан ҚР Еңбек 
сіңірген қайраткері, П.Чайковский атын-
дағы Алматы музыкалық колледжінің 
директоры Біржан Хасанғалиев балалық 
шағын еске түсіріп, әкеге құрмет туралы 
ойын айтты. Атақты композитордың 
баласы ұлттық құндылықтар мен елін 
сүюді, ата-ананы құрметтеуді, туған 
жердің қадірін ұғынуды әке тәлімінен 
алған. Ал Қазақстан халқы ассамблеясы 
жанындағы республикалық аналар кеңесі 
төр айымының орынбасары Камал 
Әлпейісова ұл тәрбиесіне көбірек көңіл 
бөлу керегін тілге тиек етті.

– Қыздарымызды қырық үйден 
тыйып болдық. Ал сондай үлбіреген 
қызын кім тәрбиесіз, бұзақы ұлға бергісі 
келеді. Ұлттың ұстыны – ұл, шаңырақты 
көтеретін – ұл, көшті бастайтын – ұл. 
Сондықтан ең бірінші ұл тәрбиесі мықты 
болуы тиіс. Әрбір ер жігіт өнегелі, өнерлі, 
білімді болып өсу керек, – деді.

Жалпы форум барысында отба-
сындағы қауіпсіздік, тұрмыстық зорлық-
зомбылық, суицидтің алдын алу мәселесі 
қаралып, саналы түрде отбасын құру, 
бала тәрбиелеудегі әкенің рөлі мен 
жауапкершілігі, баланың бойындағы 
қабілеттерді арттыру тақырыптары тал-
қыланды және әрқайсысына жеке 
сессиялар арналды. 

Ұрпақ тәрбиесі – ұлт болашағының 
кепілі. Әр бала ұлттық рухани 
құндылықтарды ең алдымен отбасында 
бойына сіңіріп өсетіні анық. «Ел боламын 
десең, бесігіңді түзе» демекші, ұлттық 
тәрбиені талбесіктен бастауға үндеген 
келелі басқосудың түйіні осы болды.

Айсәуле ҚАРАПАЕВА, 
«Сыр бойы».

Суретті түсірген 
Нұрболат НҰРЖАУБАЙ

ОТБАСЫ – ТӘЛІМ-ТӘРБИЕНІҢ 
АЛТЫН ДІҢГЕГІ

Өткен жылы аймақта 4108 
пәтерлік 300 тұрғын үй салынған. 
Нәтижесінде 2400-ге жуық пәтер 
табысталып, 11 мыңнан астам 
тұрғын қоныстой тойлады.

Биыл бюджет қаражаты 
есебінен 13,3 млрд теңгеге 1269 
пәтерлік 67 тұрғын үй құрылысы 
жүргізілмек. Алдағы уақытта бұл 
көлем тағы да ұлғаяды. Жыл 
басынан бері 2800 тұрғынға 853 
пәтер кілті табысталды. Оның 
ішінде «Тасбөгет» кентінде 323 
отбасы баспаналы болса, Наурыз 
мерекесі қарсаңында Жаппасбай 
батыр көшесіндегі көпқабатты 
үйден 380 отбасыға үй берілді. 
Сондай-ақ 150 отбасыға сол 
жағалаудан пәтер кілті табысталды.  
Мұнан бөлек, осы айда  «Отбасы 
банк» АҚ арқылы «Тұрғын үй-
коммуналдық  инфрақұрылымды 
дамытудың 2023-2029 жылдарға 
арналған бағдарламасы» аясында 
1400 тұрғынға 470 пәтер пайда-
лануға берілді. Жыл аяғына дейін 1 
595 пәтер ел игілігіне табысталмақ. 

– Жалпы қалада 3911 пәтерлі 74 
көпқабатты тұрғын үйдің құры-
лысы жүргізілуде. Біз тұрғын-
дардың талап-тілектеріне орай 
мақ сатты шараларды жүзеге асы-
рып, жайлы баспана ұсыну үшін 
көпқабатты тұрғын үй құры лысын 
қарқынды жүргізудеміз. Оның 
ішінде 3139 пәтерлі 58 тұрғын үй 
бюджет есебінен, 772 пәтерлі 16 
тұрғын үй жеке инвестиция 
есебінен салынуда. Жыл соңына 
дейін 7 қабатты 10 үйдің жоба-
сметалық құжат тарын және сарап-
тама қорытындысын алу жоспар-
лануда, – делінген қала әкімдігінің 
мәліметінде.

Ал өткен жылы бастау алған 
қала орталығындағы 12 көпқабатты 

тұрғын үйдің қасбетіне күрделі 
жөндеуді аяқтау үшін облыстық 
бюджеттен 120,8 млн теңге бөлінді. 
Сондай-ақ қосымша 20 көпқабатты 
тұрғын үйдің қасбетіне 740 млн 
теңге бөлініп, мердігер «Асар» 
және «Бест Строй Групп» ЖШС 
жұмыс жасауда. Оған қоса 77 
көпқабатты тұрғын үй мен 2 
әлеуметтік нысан қасбеті заманауи 
үлгіде әрленуде.

Тұрғындардың арыз-шағымына 
сәйкес, көппәтерлі тұрғын үйлерге 
кондоминиум объектісінің ортақ 
меншіктегі мүліктеріне күрделі 
жөндеудің жекелеген түрлері бо-
йынша 21 көпқабатты тұрғын үйді 
қайта жаңғырту үшін респуб-
ликалық бюджеттен 1,9 млрд теңге 
бөлінді. Оның 18-інде жұмыс 
жасалуда, қалған 3-і бойынша 
тұрғындармен келісім жүргізілуде. 
Қазір  мердігер мекемелер анық-
талып, келісім-шарт Өнеркәсіп 
және құрылыс министрлігі Құры-
лыс және тұрғын үй-коммуналдық 
шаруашылық істері комитетіне 
жол данды. Мамандардың айтуын-
ша, келісім алынғаннан кейін мер-
дігер мекемелер жұмыс бас тайды. 

Алдағы жылы 20 көпқабатты 
тұрғын үйдің жоба-сметалық 
құжат тары дайындалып, облыстық 
энергетика және тұрғын үй-ком-
муналдық шаруашылық бас қарма-
сына 2,2 млрд теңгеге бюджеттік 
өтінім ұсынылған.

Сонымен бірге «Халық қаты-
сатын жоба» бағдарламасы аясында 
қалалық бюджеттен бөлінген 332 
млн теңгеге аулаларды абат тан-
дыру, ойын алаңдарын, аяқсу 
лотоктарын  салу бағытындағы 11 
жоба жүзеге асырылуда.

Мейрамгүл 
ДАУЫЛБАЙҚЫЗЫ,

«Сыр бойы»

КӨПҚАБАТТЫ 
ҮЙЛЕР – 
ҚАЛАНЫҢ КӨРКІ

«Қызылорда-Жезқазған» жо лын 
жаңғырту – Мемлекет бас шысы Қасым-
Жомарт Тоқаевтың тікелей бақы-
лауындағы ірі жобалардың бірі. Халық 
ұзақ жыл бойы мәселе етіп көтеріп 
келгендіктен, асыға күткендіктен жол-
дың сапалы салынуы, мерзімінде 
аяқталуы өте маңызды. 

– Ұлттық құрылтайдың Атыраудағы 
отырысында жол салу және жөндеу 
бойынша ауқымды жұмыстарды бас-
тауды тапсырдым. Ол кемінде 12 мың 
шақырым автожолды қамтиды. 
Автокөлік жолдары – елдің эко но-
микалық және әлеуметтік тыныс-
тіршілігінің күретамыры. Негізгі қала-
ларымыз бен аймақтарымыздың арасын 
сапалы жолдармен жалғау маңызды. 
Тағы да қайталап айтамын, сапалы 
жолдармен, – деп атап өткен болатын 
Президент биыл ғалымдармен 
кездесуде. 

Көлік министрлігі Автомобиль 
жолдары комитетінің ғылым және 
жұмыс сапасы басқармасының 
басшысы Нұртілек Хасеновтің сөзіне 
сүйенсек, ұзындығы 200 шақырымдай 
жол толықтай реконструкциядан өтіп 
жатыр. 

– Қызылорда облысы бойынша 
жобаның аяқталу мерзімі 2026 жылға 
жоспарланған. Мердігер компаниялар 
жолды абаттандыру, асфальт төсеу 
сияқты жұмыстар жүргізуде. Құрылысқа 
700-ден астам адам, 400-ге жуық 
техника жұмылдырылған. Жобаның 
Ұлытау жағындағы 208 шақы рымын 
реконструкциялау келесі жылы 
басталады. Мердігер меке мелер анық-
талып, жол 8 учаскеге бөлініп, 
дайындықты бастап кетті. Ұзындығы 
400 шақырым болатын жолды салып 
бітіру мерзімі 2027 жыл деп көрсетілген, 
– деді министрлік өкілі. 

Нұртілек Хасеновтің ай туынша, 
жолдың сапасы басты назарда. Ол 
алдымен, мердігер мекемелердің зерт-
ханасында тек серіледі. Сонымен қатар 
халық аралық қаржы институттарының 
талаптарына сәйкес халықаралық инже-
нерлердің, «Жол активтері нің ұлттық 
сапа орталығы» РМК Қызылорда 
облысы бойынша филиалының қатаң 
бақылауында. 

Баспасөз турында «Жол активтері 
сапасының ұлттық орталығы» РМК бас 
директоры Болатбек Айтбаев 
инспекциялық шолу барысы туралы 
айтып берді. 

– Шолу кезінде 200-ден астам 
кемшілік және талапты бұзу дерегі 
анықталды. 4,2 мың сынама зерт теуге 
алынып, нәтижесінде жолдың 20 
пайызы талапқа сай келмейтініне көз 
жеткіздік. Кем шіліктерді мердігер өз 
қаржысы есебінен қайтадан қалпына 
келтірді. Салынған үш учаскедегі 
жолдың тегістігіне келсек, зерттеу 
қорытындысымен 96-98 балл жүйесімен 
бағаланып, норма тивтік талаптарға сай 
келетінін көрсетіп отыр. Бұл – өте 
жақсы деген көрсеткіш, – деді орталық 
директоры. 

Қызылорда облысы бөлігінде 5 
мердігер мекеменің жұмыс шылары 
күннің ыстық-суығына қарамай тер 
төгіп жүр. 

– Негізгі құрылыс жұмысы, яғни үш 
қабатты бөлігі салынып болып қалды. 
Енді үстіне қиыршық тасты-мастикалық 
полимер асфальт-бетон қоспасын төсеу 
қалып тұр. Келісім-шарт талаптарына 
сәйкес бес жыл кепілдеме мерзімі 
белгіленген. Осы уақыт ішінде қандай 
да бір ақау табылса, мердігер оны өз 
қаражаты есебінен жояды, – деді 
Нұртілек Хасенов. 

Жол сапасын бақылауға алғандар 
қатарында шетелдік мамандар да бар. 
Оңтүс тік кореялық компания өкілі Пак 
Чжан Жоң сапа мәселесінде халық-
аралық талаптар ес керілгенін, оған 
кепілдік бере алатынын жеткізді. 

Мердігерлердің басым бөлігі – 
Қытай компаниялары. Соның бірі – 
«Лунцзянь» жолдар мен көпірлердің 

құрылысы бойынша жауапкершілігі 
шектеулі АҚ-ның Қазақстандағы 
филиалы. Филиал өкілі Маржан 
Қамарованың сөзіне қарағанда, 
компанияда 160 шақты адам жұмыс 
істеп жатыр. Оның 25-і – Қытай азаматы, 
қалғаны – қазақстандықтар. 80-85 
пайызы – жергілікті азаматтар, яғни 
Қызылорда қаласынан. 

«Қыран» ЖШС – жол құры лысы 
саласында тәжірибесі жет кілікті, бес 
мердігердің ішіндегі жалғыз 
қазақстандық әрі жер гілікті компания. 
Отандық кәсіпорын алғашқылардың 
бірі болып жұмысын аяқтағанын ерекше 
атап өткен жөн. Мұның өзі қазақстандық 
компаниялардың ауқымды жобаларға 
қатысып қана қоймай, халықаралық 
талаптарға сай жол салуға қауқарлы 
екенін көрсетіп отыр. Себебі Еуропалық 
даму және қайта құру банкі арқылы 
қаржыландырылған жо бада мерді-
герлерге өте жоғары талап қойылған.

– Бізге тиесілі жол ұзындығы – 29 
шақырым. 2022 жылы сәуір айында 
жұмыс басталды. Қазіргі күні үш 
қабатты асфальт толық төселді. Жол 
белгілерін қою, жолақтар сызу, 
жарықшамдар орнату жұмыстары 
аяқталды. Жолаушыларға арналған 

демалыс аймағы салынып жатыр. Жыл 
аяғына дейін толығымен пайдалануға 
береміз. Осы жұмысты атқаруға 150-
ден астам жұмысшы, 90 техника 
тартылды, – деді «Қыран» ЖШС жоба 
жетекшісі Есентай Өмірзақов. 

«Қазавтожол» ҰК Қызылорда 
облыстық филиалы директорының 
орынбасары Ерсайын Мұзафар жол 
салу барысында 6 асфальт зауыты 
құрылғанын, 165 шақырымға айналма 
жол салынғанын атап өтті. 

– Көлік министрлігінің тапсыр-
масына және бекітілген кестеге сәйкес 
140 шақырым жол құрылысы 
жоспарланған. Соның 90 шақырымы 
биыл пайдалануға беріліп, онда көлік 
қозға лысын толық ұйымдастырамыз. 
Қалған 50 шақырымын келесі жылдың 
аяғына дейін бітіреміз, – деді ол. 

Қызылорда қаласының тұр ғыны 
Серік Райымбеков бұл аралықпен жиі 

қатынайды. Жол дың ой-шұңқыры өзге 
көлік жүргізушілері мен жолаушылар 
сияқты оны да әбден шаршатқан. 

– Жол құрылысы толығымен бітсе, 
шығын біраз азаяр еді. Уақыт та 
үнемделеді. Жолдың аяқталған бөлігіне 
көңіліміз толады. Сапасы жақсы, 
ризамыз, – деді ол. 

Көлік министрлігі Автомобиль жол-
дары комитетінің басқарма басшысы 
Нұртілек Хасенов жол салудың өзіне 
тән қиындықтары барына, бірақ ол 
ескерілмей, көбіне сыни пікірлер жиі 
айтылатынына тоқталды. 

– Біздің саладағы үлкен проблема – 
кадр тапшылығы. Сегіз жыл жабылып 
қалып, былтыр қайтадан ашылған жол 
құрылысы маманын еліміздегі 8 жоғары 
оқу орны дайындайды. Осы мамандыққа 
800 мемлекеттік білім гранты 
бөлінгенмен, небәрі 40 студент қана 
құжат тапсырды. Бұл – төрт жылдан 
кейін 40 инженер ғана диплом алып 
шығады деген сөз. Біз қанша жерден 
жол салып, бітірсек те оны мамансыз 
күтіп-ұстау мүмкін емес. Жастарды 
салаға тарту қиын болғандықтан, 
шетелден адам алдыруға мәжбүрміз. 
Жолшы лардың жалақысы жоғары. 
Бірақ негатив пікір көп болғандықтан, 

ешкім келгісі келмейді, – деді 
министрлік өкілі. 

«Сапа керуені» баспасөз туры 
аясында БАҚ өкілдері жаңа жолмен 
жүріп, Қызылорда облысының ше-
карасына дейінгі атқарылған жұмыс-
тарды көрді. Жұмыс шылардың тыныс-
тір шілігімен танысып, қызу тірлікке 
куә болды. Жалпы жыл аяғына дейін 
«Қы зылорда-Жезқазған» авто жолы ның 
140 шақырымында көліктер қоз-
ғалысына жол ашылады деп күтіліп 
отыр. Айналасында дем алыс алаңдары, 
санитарлық-гигиеналық тораптар, 
қоғамдық тамақтану орындары, жанар-
жағармай құю станциялары са лынады. 
Жол ашылған соң онымен күн сайын 
жүретін кө лік саны 4 мыңнан кем 
болмайды деген болжам бар. 

Назерке САНИЯЗОВА, 
«Сыр бойы»

«ҚЫЗЫЛОРДА-ЖЕЗҚАЗҒАН» 
ЖОЛЫ – 
АЙМАҚТАРДЫ 
БАЙЛАНЫСТЫРАТЫН КҮРЕТАМЫР

– Қызылорда қаласының қоғамдық 
көлік мәселесін шешу бағытында 
табиғи газбен жүретін 300 авто бус 
алынды. Сол арқылы «Қызылорда 
автобус паркі» ЖШС қалалық 32 
бағытта халыққа қызмет көрсетуде. 
Облыстық бюджеттен қаражат бөлініп, 
Қызылорда қаласы мен аудандарға 
қарасты елді мекендер көшелері 
жөнделуде. Осы ретте мемлекеттік 
бағдарламалар аясында облыстағы жол 
саласын дамытуға республикалық 
бюджетке 61,1 млрд теңгенің 101 
жобасы ұсынылды. Облыстық және 
аудандық маңызы бар автомобиль 

жолдарының жақсы және қана ғат-
танарлық деңгейі н 92 пайызға жеткізу 
межеленген, – деді облыстық жолау-
шылар көлігі және автомобиль жолдары 
басқар масының басшысы Жәнібек 
Сыздықов.

Былтыр Мемлекет басшысы Сыр 
өңіріне жасаған сапары барысында 
«Батыс Еуропа – Батыс Қытай» көлік 
дәлізінің Қы зылордадан Ақтөбе 
облысына дейінгі аумағын төрт 
жолақтыға кеңейтуге қолдау білдірді. 
Осы ретте Көлік министрлігі 
техникалық-экономикалық негіздеме 
әзірлеп, тұрғындар арасында тыңдалым 

өткізілуде. Алдағы жылы ол бойынша 
жоба-сметалық құжаттар әзірленіп, 
қаржы қарастырылады.

–  «Болат Өтемұратов қорының» 
демеушілігімен «Қорқыт ата» әуе-
жайының жаңа жолаушылар терми-
налының құрылысы мамыр айында 
толық аяқталды. Сондай-ақ облыстық 
бюджеттен қаржы қаралып, әуежайдың 
сыртқы инженерлік-коммуникациялық 
инфрақұрылымы жеткізілді. Қазір 
әуежай аумағында су, кәріз, электр 
және интернет желілері, бу қазандығы 
мен КНС, автотұрақтар, автомобиль 
жолдары салынды. Оған қоса 
халықаралық стандарттарға сай келетін 
екінші телескопиялық трап әкелінген. 
Трапты монтаждау жұ мыстары аяқ-
талғаннан кейін терминалды ашу жос-
парлануда, – деді басқарма басшысы.

«СБ» ақпарат

Облыс әкімінің ұсынысымен 
биыл «Халық банк» акционерлік 
қоғамы банктің жүз жылдығына 
арналған «100 игі іс» науқаны 
аясында Қызылорда және Байқоңыр 
қалаларына мүгедектігі бар адам-
дарды тасымалдауға әрқайсы сы-
ның құны 23 млн теңге тұратын 
арнайы 2 инватакси көлігін сыйға 
тартып, ол халық игілігіне қызмет 
көрсетуде. 

Биыл алғаш рет барлық 
санаттағы мүгедектігі бар адамдар 
мен балаларға 3 айлық есептік 
көрсеткіш мөлшерінде бірреттік 
әлеуметтік көмек беруге облыстық 
бюджеттен қаржы бөлініп, Респуб-
лика күніне орай төленді, – деді 
облыс әкімінің бірінші орынбасары.

Жалпы аймағымызда 2000-нан 
астам әлеуметтік қызметкер жұмыс 
жасайды. Оның 400-ден астамы 
мүгедектігі бар адамдарға, жал ғызі-
лікті қарттарға қызмет көр сетеді. 
Келер жылдың 1 қаңтарынан бастап 
арнаулы әлеуметтік қызмет көр се-
туді лицензиялау мен қызмет 
көрсету ұйымдарын жан басына 
қаржыландыру жүйесі іске асады. 
Бұл инновациялар халықты әлеу-
меттік қорғауды жақсарту мен қол-
жетімділікті арттыруға бағыт-
талған. 

Облыста өткен жылы ашылған 
«Еңбек мобильділігі орталығы» 
еңбек нарығын үйлестіруде. Соны-
мен қатар «Отбасын қолдау орта-
лықтары» заңгерлік және психо-
логиялық көмек көрсетуден бастап 

кәсіпкерлік негіздерге оқытуға, 
бизнес-жоспар құруға, грант немесе 
шағын несие алуға жәрдемдеседі, 
мұқтаждығын зерделейді. 

Әлеуметтік қорғау саласына 
үкіметтік емес ұйымдар да өз үлесін 
қосуда. Биыл 7 жоба іске асырылу-
да, ол 1,5 мыңнан астам азаматты 
қамтиды. 

«Үй жағдайында мүгедектігі 
бар балаларды оңалту» пилоттық 
жо басы өткен жылдың желтоқсан 
айынан бері арнаулы әлеуметтік 
қыз меттер көрсету балалар орта-
лығы базасында іске қосылды. Жо-
ба аясында «Қазақстан халқына» 
қо  ғамдық қоры жетек арба, көп-
функ    ционалды әмбебап кресло-
арба және вертикализаторлар 
жеткізді. 

Шара соңында саланың дамуына 
үлес қосқан ардагерлер мен ма ман-
дар марапатталды. Ардагер Сұл-
танбек Махамбетовке «Еңбек арда-
гері» медалі, Жаңабай Жәке н овке 
«Әлеуметтік еңбек сала сы ның үз-
дігі» төсбелгісі, сала қызмет кер-
леріне тағы басқа марапаттар 
табыс талды. 

Мәдениет үйінің фойесіне ар-
наулы әлеуметтік қызмет көрсету 
орталықтарындағы  қызмет алу шы-
лар салған суреттер галереясы және 
қайтарымсыз мемлекеттік грант 
иегерлерінің жұмыстарынан көрме  
ұйымдастырылды.

Айсәуле ҚАРАПАЕВА,
«Сыр бойы»

Суретті түсірген 
Нұрболат НҰРЖАУБАЙ

ЖОЛАУШЫ ЖАЙЛЫЛЫҒЫ 
ЖАН-ЖАҚТЫ ОЙЛАСТЫРЫЛҒАН

Сыр өңірінде жолаушылар көлігі және автомобиль жолдарын жақсарту 
бағытында нәтижелі жұмыстар жүзеге асты. Қазір 212 елді мекенді Қызылорда 

қаласы және аудан орталықтарымен байланыстыратын 202 автобус бағдары 
ұйымдастырылған. Оған қоса Өзбекстан астанасы Ташкент қаласына, Астана, 

Алматы, Шымкент, Жезқазған, Түркістан, Сарыағаш, Ақтөбе және тағы өзге 
өңірлерге автобус қатынайды.

1-бет

ЖҮРЕК ЖЫЛУЫ 
ЖАН 
ЖАДЫРАТАДЫ

Алайда, арнайы санатта өткен 
ға сыр дың сексенінші жылдары 
Иран-Ирак соғысы кезінде Пар-
сы шы ға на ғындағы әскери іс-
қи мыл ға қа тыс қан теңізшілер 
жоқ. Соның бірі – Қы зылорда 
қа  ла сының тұрғыны Ба қыт  жан 
Жақанов. Ол 1986 жылы КСРО әс-
кери-теңіз флоты қатарына шақы-
рылып, Тынық мұхиты флотының 
сүң гуір қайыққа қарсы «Маршал 
Ша пошников» кемесінде әскери 
қызмет атқарды. Өзі сияқты жас 
сарбаздарға азаматтық кеме лер 
мен танкерлерді күзету, олар дың 
ке дергісіз қозғалысын қамта ма-
сыз ету жүктелді. 

– Парсы шығанағындағы әс-
кери іс-қимылды «танкерлер со-
ғысы» деп те атайды. Кеңес ода-
ғының сауда жа сайтын азаматтық 
кемелері иран дық тар дың шабуы-
лынан қорғануы керек. Біздің 
міндетіміз – сол әскери-теңіз күш-
терінің қауіпсіздігін қамтамасыз 
ету, – дейді кейіпкеріміз. 

КСРО әскери-теңіз флотының 
8-же дел эскадрилиясы құрамында 
Ке ңес одағының азаматтық ке-
мелеріне кон войлық қызмет көр-
сеткен ол құр лық пен су үстіндегі 
соғыстың айыр машылығы барын 
айтты. Жер үстінде жаудан қа-
шып жасырынуға болады. Ал су 
үстінде ондай мүмкіндік жоқ. 

– Өзім Парсы шығанағында 
әске ри-теңіз кораблінің бу қа-
зандығы жа рылып, істен шыққа-
нына куә бол дым. Енді ойлаңыз, 
далада 60, теңіз ко раб лінің ішінде 
80-90 градус ыстық. Адам дар ыс-

тыққа шыдамай, бу қазандығын 
он минут сайын ауысып жөндеуге 
мәж бүр болды, – дейді Бақытжан 
Жақанов. 

Оның айтуынша, Парсы шы-
ғана ғында азаматтық борышын 
өтеген қа зақстандықтар қатары 
жүзге де жет пейді. Қызылорда 
об лысынан төрт-бесеу ғана. Сон-
дықтан ешкім олар дың басын құ-
рап, қоғамдық ұйым құр маған. 
Әйтсе де, заң талқыланып жат-
қанда бір топ белсенді Қорғаныс, 
Ең бек және халықты әлеуметтік 
қор ғау министрліктеріне, Сенат, 
Мәжіліс депутаттарына әлеу мет-
тік мәртебе бе ру туралы хат жол-
даған. Ар да герлер т у ралы заң ға 
Тәжік-Ауған ше  ка ра сында бол-
ғандар, Чехосло ва  киядағы қақ-
тығысты реттеуге қатыс қандар, 
бітімгерлер қата рында Ирак пен 
Таулы Қарабақта болған Қа зақ-
стан Республикасы әскери күш-
терінің қыз меткерлері еніп, бұлар 
шет қалған. 

– Ардагер мәртебесін алу 
үшін автомат асынып, жауға қар-
сы оқ жаудырып, қауіптің бел ор -
тасында жүруің керек екен. Бірақ 
теңізге шығудың өзі қа уіп екенін 
қалай түсінбейді? Ең қызығы, 
жоғарыда отырған кей бір 
жауапты ма мандар мұндай соғыс 
болғанын біл мейді де. Құ зырлы 
орындардың бұл мәселеде сыртқа 
жалтақтайтыны тіп ті қы зық, – 
дей ді әс кери-теңіз күштерінің ар-
дагері. 

«Танкерлер соғысына» қа-
тыс қан дар дың тағы бірі – Арал 

ауданы «Аманөткел» елді меке-
нінің тұрғыны Бақытбек Ізбас қа-
нов. Ол да өздерінің елеусіз қа-
лып келе жатқаны үшін қапалы. 

– 1988 жылы әскерге шақы-
рылып, 1991 жылға дейін әскери- 
теңіз флотында азаматтық боры-
шымды өтедім. 1989 жылы 
ақ  паннан тамыз айына дейін 
Пар сы шығанағында әскери іс-
қи мылға қатыстым. Міндетіміз – 
Қызыл теңізге тасталған минаны 
сүзіп тазалау. Кеңес одағының 
азаматтық жүк корабльдерін діт-
теген жеріне дейін шығарып са-
лып тұрдық. Осы еңбегім үшін 
КСРО-ның мемлекеттік награ-
дасы – «Адмирал На химов» ме-
далін иелендім. Еліміз тә уелсіздік 
ал ғаннан кейін Үкіметтен қол-
дау күткенбіз, бірақ ол әзірге ар-
ман болып тұр, – дейді Бақытбек 
Ізбас   қанов. 

Бақытжан Сәкенов 1989 жы-
лы Қы зылорда қаласынан Кеңес 
әскері қа тарына алынып, Парсы 
шығанағын да ғы қақтығыс айма-
ғынан бір-ақ шыққан. 

– Кеңес өкіметі тұсында соң-
ғы үш жыл бойы әскери-теңіз 
флотында қыз мет атқарған біз 
болдық. Владивос токтан Парсы 
шы ғанағына бір жарым айда 
әзер жеттік. Онда кеңестік ке-
ме қатынасының қорғаныс және 
қа уіп сіздік іс-шараларын қамта-
масыз етумен айналыстық. Екі 
жылға таяу уақытым сонда өтті, 
– дейді кейіпкеріміз. 

Қақтығыс аймағында басын 
қауіп ке тіккендердің қай-қайсысы 
да әлеу меттік мәртебесінің заң-
мен ай қын далғанын қалайды. 
«Осын дай со ғыс болғанын, оған 
Қазақстаннан сар баз дар қатыс қа-
нын халық білсе» дейді олар. 

Назерке САНИЯЗОВА, 
«Сыр бойы»

ӘСКЕРИ-ТЕҢІЗ 
КҮШТЕРІНДЕ 
БОРЫШЫН ӨТЕГЕН

Президент 2020 жылы Ардагерлер туралы заңға қол қойды. 
Заңда ардагерлердің әлеуметтік тұрғыда қорғалатын бес санаты 

көрсетілген. Оның ішінде екінші дүниежүзілік соғыс және тыл 
ардагерлері, сондай-ақ әр жылдары шет мемлекеттердегі әскери 

іс-қимылдарға, Чернобыль АЭС апаты зардабын жоюға, Ирактағы 
бітімгерлік миссиясына қатысқандар бар. 

Байқайсыздар ма, сонау солтүстікте, Арқа-
да өсіп-өнген А.Байтұрсынов, М.Ду латов, 
Ж.Аймауытов, М.Жұмабаев біраз ғұмырын 
оңтүстік өңірде өткізген, елеулі еңбектерін 
Ташкент, Шымкентте өмірге келтірген. Өйт-
кені онда өздері сияқты халық қамын жеген, 
жұртшылық жоқшысы ретінде танылған 
Т.Рыс құлов, Н.Төреқұлов, С.Қожановтай арда 
азаматтар қызмет ет кен. Қуғын-сүргін көріп, 
бастарына қауіп төнгенде, ашаршылыққа тап 
болып, хал қына талғажау іздегенде, арыстар 
осыларды барып паналаған, солардан көмек 
күткен, қолдау тапқан.

Ұлтжандылығы, рухы, мінезі, ниет-мақ са-
ты жағынан аталған арыстарға етене жа қын 
болғандардың бірі –  С.Қожанов. Оларды өте 
жақсы түсінген, қатты іш бұрған. «Ақ жол» 
газетінің алғашқы редакторы ретінде Арқа 
азаматтарын бауырына тартып, сөз беріп, 
кітаптарын шы ғарып, қамқорлық көрсеткен. 
Бұларды өзара осынша жақындастырған 
идея бірлігі – өз хал қына деген шексіз сүйіс-
пеншілік, оның болашағына деген ерекше 
қамқорлық, өз ұл тын теңдікке, игілікке жет-
кізсек деген арман-аңсар еді.

Сонау 1921 жылы-ақ Түркістан Ком пар -
тиясының VI съезі қарсаңында ұлт ты бір-
лік ке, елдікке шақырған, өз жұрт шылығын 
жасаудың, мемлекетін құрудың қажеттілігін 
түсіндірген. Орта Азияны ұлт ретімен, әр 
ұлтты өз шекарасымен бөлу тұсында, ел болу, 
жұрт болу, мемлекет құру мәселесі Сұлтанбек 
назарын бұрынғыдан да қатты аударды.

«Жол қиын, жүк ауыр. Бірақ үдесінен 
шығуымыз – міндет» («Ақ жол» газеті, 
30.07.1924 ж) деп қиындықты айта отырып, 
үміт үл гісін көрсетті. Осы қиындықтан өз 
халқын құлатпай алып шығып, тезірек есін 
жиғызып, етегін жауып, ел қылып жіберу үшін 
ірі әре кеттерге барды. Шекара бөлісіне, дүние 
үле сіне батыл араласты.

Шекара бөліс жөнінде Сұлтанбек бұ дан 
кейін де көп жазды, көп таласты, қат ты сынға 
да ұшырады. Пікірталаста бұл қи сынсыз кінәға 
«Аңдамай сөйлеген ауырмай өледі» («Ақ жол» 
газеті 18.08.1924 ж) деген мақаласымен жауап 
берді.

«Мен Қожанұлы, бүркеніш жамылатын 
адам емеспін. Мен – Түркістан коммунистік 
пар тиясы Бас комитетінің жауапты хат шы-
ларының бірімін. «Ақ жол» – сол ко митеттің 
органы. Ендеше, біздің шекара бөлу мәселесіне 
араласуымыз заңды» деді.

Кезінде бұл талас-тартыс Сталиннің де 
құлағына жетті. Ол Сұлтанбектің өз хал қының 
жоғын жанын сала жоқтауын жақ тырмаған. 
Ораз Исаевтің жазуынша, «халық көсемі» 
бірде оған былай деп шүйілген. «Қожанұлы 
ылғи қазақ елінің өзгешелігін тым көпіртіп 
үлкейте айтады».

Кейбіреулер «Сендер бостықтарыңнан, 
Ташкенттен айрылып қалдыңдар, істің бә-
рін қолдан бердіңдер» деп назаланды. «Ку-
лактар салған поселкілерге ғана ие болып 
қалдыңдар» деп шамданды. Сұл танбек бұ лар-
ға да салиқалы, ұстамды жа уап берді. «Таш-
кент өзбек қаласы екені рас. Бірақ қанша жүз 
жылдан бері біресе Күн шығыстың, біресе 
Күн батыстың колони заторларының туы ті-
гіл ген қазақ еліне, қазақ шаруасына кіндік 
болған қала екені тағы рас. Бірақ нәтижесінде 
Ташкент бізге тиген жоқ. Өзбек ұлтының 
қаласы Өзбек мемлекетіне кетті. Енді бізге 
Ташкентсіз мемлекет жасаудың әрекетіне 
кірісу ғана қалды»

(История топорного разделение, Душан-
бе, 1991, стр-37. Бұл кітапта құжаттардың 
архивтегі негіздері көрсетілген.)

Міне, осылай жан-жақтан жабылып, ақыры 
Кремльдегі көрегендер Сұлтанбек Қожановты 
пантюркизммен айыптап, «халық жауы» деп 
жариялады. Бұл ауыр айыптау болып са на-
латын. Елі үшін туған азамат 1958 жылы ақ-
талғанымен, еңбектері кешеге (1989 ж) дейін 
жабық болды.

Міне, осынша айтыстан кейін, астана 
Орынбордан Ақмешітке көшіп келеді. Бұл 
жұ мыс та С.Қожановтың араласуымен бо-
лады. В.Нанейшвили астананы таңдау ту ра лы 
көпшіліктің ұсыныстарын талдай келіп, оны-
мен ақылдасып, Түркістан қаласын ас танаға 
лайық деп ұйғарады. Бірақ арада бірер күн 
өткен соң бірінші хатшыға кіріп, астананы 
Түркістан етуге қарсы екенін айтады. Осыған 
байланысты қойылған сұ рақтарға өзінің 
Түркістаннан екенін, ал астананы ол қалаға 
берсе, ел арасында бұл С.Қожановтың әрекеті 
деген сөз шығып, аяғы үлкен дауға айналуы 
мүмкін деп жауап береді. Сондықтан астананы 
теміржолдың бойында, Сырдарияның жаға-
сын да орна ласқан Ақмешіт (бұрынғы Перовск, 
бүгінгі Қызылорда) қаласына ауыстыр ған жөн 
бо лар деген ұсыныс айтады. Ұсынысы қа-
былданып, астана Қызылордаға көшіп ке леді.

С.Қожановтың қазақ халқы үшін басын 
бәйгеге тіккені, осы жолда ешнәрседен де 
қайтпағаны көрінеді. Не деген ерлік, не де-

ген азаматтық! Бұл адам гер шілік борышты 
ақтау, жақынға жақсылық жасау, таланттарды 
қорғау, қазақ жаста рының өсуіне барынша 
мүмкіншілік туғызу еді. Қазақ тілінде 
математикадан оқулық жазды. Әдебиетке 
байланысты еңбектерін А.Шәріпов зерттеген.

С.Қожанов өміріндегі маңызды оқиға – 1921 
жылы 3 желтоқсанда Бүкілресейлік Кеңес-
тер дің IX съезіне шешуші дауыспен делегат 
бо лып қатысуы. Сол съезде жалынды сөз 
сөйлеп, тың ойлар ұсынады және айтқандары 
В.Ленинге қатты ұнайды. Үзіліс кезінде 
пролетариат көсемі кабинетіне шақырып 
алып, «жарайсың, қызуқанды қырғыз» 
дейді. Сонда ол «біз қырғыз-қайсақ емеспіз, 
қазақпыз, нағыз қызуқанды қазақтар әлі қазақ 
даласында жүр, олар сізге жеткен жоқ. Олар 
әлі сізге келеді дейді». Осы жолы  Ленин «елге 
оралған соң халық ағарту мәселесімен терең 
айналысыңыз» деп кеңес береді. Сұлтанбек 
тұғырдан түспек түгілі, қызметі тездеп өсе 
бастайды. Дұшпандары мұны Лениннің оған 
деген жақсы көзқарасынан деп ұғады да ашық 
айтысқа бара алмайды.

Қазақ АССР-ы құрылып (1924ж), астанасы 
уақытша Орынбор қаласы болады да, Сұлтан-
бек Қожанов Кремльдің ұйғаруымен Ташкент-
тен Орынборға БКП (б) Қазақ өлкелік 
ко ми те тіне жауапты хатшы қызметіне 
ауысты  ры ла ды. Ол кезде бірінші хатшы На-
не йш вили, екін ші хатшы Ежов болатын, ал 
жа уапты хатшы осыдан кейінгі лауазым ды 
қызмет еді. Нанейшвили өз қызметіне берік, 
алғыр, ұйымдастыру қабілеті жоғары әрі қа-
жырлы, Ленинмен, Сталинмен тікелей таныс 
С.Қожановқа қатты сенетін.

1925 жылы 19 ақпанда Сұлтанбек Қазақ 
өлкелік партия комитетінің екінші хатшысы 
болып сайланады. Осы кезде астананы 
Орынбордан көшіру мәселесі туады, себебі 
1924 жылы Орта Азия республикалары ше-
карасын анықтау барысында Орынбор Ре-
сейдің құрамына өткен еді. Оның үстіне 
Сталин екінші хатшы Қожановты шақырып 
алып, «Қазақтар, енді Орынборды боса тыңдар, 
артық күтетін уақыт жоқ» деген тапсырма 
беріпті. 

Қазақстанның астанасын таңдау, анық тау 
мәселесіне С.Қожанов өте көп ең бек сіңірген. 
Оның арманы Ташкент қа ла сын Қазақстанның 
астанасы жасау еді. Сайып келгенде туыс 
халықтардың тұ тас  тығын сақтайтын Орта 
Азиялық фе де рация құруды ұсынады. Таш-
кентті мә де ни, экономикалық орталық соны-
мен қа тар, Қазақ Республикасының астанасы 
болуы керек деген идеяны да ұсы нады.

Осы комиссияның жұмысын терең зерт-
теген, ол туралы бірнеше кітап жазған тә-
жікстандық ғалым Р.Масов өзінің «Тад жики: 
история с грифом «Совершенно сек ретно» 
деген кітабында Қожановтың ба тылдығын, 
патриотизмін, табандылығын жо ғары ба ға лап, 
«еңбегі адам таңғаларлық және үлкен құрметке 
лайық» деген. Осы кезеңде Тәжікстанның 
көп жері Өзбекстанға берілгенін де қатты 
сынайды. Қожановтың батылдығын «Орта 
Азия ха лықтарының қай-қайсының мүддесі 
болса да таза және ашық қолдайтын еді» деп 
атап көрсетеді.

Жоғарыда келтірілген деректерден бай-
қайтынымыз, ол Қазақстанда бар болғаны 
3 жылға жуық қызмет жасаған, ал қалған 
уақытта Мәскеу мен Ташкентте алма-кезек 
қызмет ауыстырып отырған. Сондықтан та-
былмай жатқан материалдарды Мәскеу, Таш-
кент архивтерінен іздеген жөн. Оларды то-
лық жинап, арыстың жарқын өмірін хал қына 
жеткізу бүгінгі ұрпаққа міндет болса керек.

С.Қожановты 1938 жылы 8 ақпанда өлім 
жазасына кесу үкімі Мәскеуде шыққан. 
Биыл оның туғанына 130 жыл, жазықсыз 
жазаға ұшырап опат болғанына – 86 жыл. 
Бізге ендігі міндет – аға ұрпақ еңбегін дұрыс 
бағалау, яғни, күрескерлік бейнесінен үлгі 
ала білуіміз керек. Есімін қалай ардақтаймыз 
деген сауал көңілде жүреді. Қазаққа қазақ 
атын қайтарғаны бар, атын «Қызылорда» деп 
өзгерткен қаланың астана болғанына 100 жыл 
толады. Ол – Алаштың ұлы ғой, Алаш үшін 
бар қиянатты бастан кешкен. Бүгінгі қазақ 
елінің қай жоғары оқу орнына болса да, атын 
беру орынды болар еді. 

2010 жылы 19 сәуірде 15 академик пен 
зиялы азаматтардың қолдауымен Прези-
дент жанындағы мемлекеттік басқару акаде-
мия сына және Алматы қаласындағы №146 
мектепке С.Қожанұлының есімін беру туралы 
ұжымдық хат жолдағанбыз. Десек те, осы 
уақытқа дейін бұл мәселе шешімін таппай 
келеді. Қазақ халқы өзінің бүгінгі тәуелсіз 
өмірі мен ұлттық мемлекеті үшін Сұлтанбек 
Қожанұлына қарыздар.

Мұқан ӘБДІРАМАНҰЛЫ,
 «Сұлтанбек Қожанұлы қорының» 

президенті
Алматы қаласы

ҰЛТҚА ҚЫЗМЕТ 
ЕТУДІҢ ҮЛГІСІ

Қазақта халық атынан 
сөйлеген, жұрттың жоғын 

жоқтаған арлы да алғыр 
азаматтар көп болған. 

«Балықшы балықшыны 
алыстан таниды» дегендей, 

олар Қазақстанның әр 
түкпірінде жүріп-ақ бірін-бірі 

жақсы білген, бір-бірінің ниетін 
айтпай түсінген, тіршілікте бір-

біріне үйірсектік көрсеткен. 

ТАРИХ

Мығым денелі, ұзын бойлы, 
жі гіт ағасы жасындағы азаматты 
жиі көремін. Алғашқыда мән 
бер меген едім. Көңілім үйренісе 
келе бұл адамның сырт көзге сәл 
тосындау әрекетіне қайран қал-
дым. Таңырқаудың соңы оны-
мен жақын танысуға ұласты. Бір 
қызығы, оның маңайынан кеп-
терлер топ-тобымен ұшып-қонып, 
ай нал шықтап шықпай жүретінін 
бай қадым. Мәнісін тілдесе келе 
түсіндім. Ербол шалғай ауылда 
көпбалалы отбасында туып-өс-
кен, бала кезінен құс өсіруге құ-
мар екен. 

– Сонау 70-жылдары ауыл-
да ғы ғимараттардың аса биік 
бол майтыны баршаға мәлім ғой. 
Көрші аулаға балабақша орна лас-
қан болатын. Ол кезде ойын ба-
ласымыз. Бір қараңғы түнде інімді 
ертіп алып, қолыма қол шам ұстап, 
әлгі балабақшаның шатырына жа-
сырынып кірдік. Қарауылы кө рін-
беген соң үй төбесінде емін-ер кін 
жүрміз. Өзімізбен бірге бір неше 

бос қап ала шыққанбыз. Жа на-
ры мыз шатыр ішіндегі ағаш қа 
қаз-қатар қонған жабайы кеп тер-
ге түскенде баға жетпес асыл қа-
зынаға жолыққандай қуан дық. 
Қолшамның жарығымен кеп тер-
лерді ұстап, бос қапшықтарға сала 
бастадық. Бірнеше қапты әп-сәтте 
толтырып үлгердік. Шатырдан 
түсіп, үйге жетіп, сарайдың есігін 
ішінен бекітіп алдық. 

Өткір қайшымен кептерлердің 
қанатын сүйегіне тигізбей ұшы-
нан қырқып, алдын ала сым те-
мір ден өзіміз жасап алған кең 
үй шікке қамадық. Алдына мол 
қылып жем шашып, ыдысқа су 
құ йып қойдық. Әке-шешеміз сов-
хоздың бақшасында жұмыс іс-
тейтін. Жаз бойы далалықта ең бек 
етеді. Үйде өзімнен үлкен әп кем, 
інім үшеуміз ғана боламыз. Әп-
кеміз мейірімді жан. Біздің қы-
лы ғымызға қатты ашуланған жоқ. 
Десе де, «жазықсыз құстарды өл-
ті ріп алып, обалына қалмаңдар. 
Жақ сылап бағыңдар» деп қатты 
ес кертті. 

Інім екеумізге жұмыс табыл-
ды. Әпкемнің ақылымен кеп-
тер лерге арнап көлеңке баспа на 
жасап қойдық. Жем-суды кө  лең-
ке жерде беріп, басқа да қо сым-
ша азық дайындап, жатар ор нын 
тазалап әбігерге түсеміз. Уақыт 
өте бізге әбден үйренісіп алды. 
Үй құстарындай алдымызға са-
лып айдап, көгалға апарып жа йып 
әкелеміз. Көрші балалар бізге 
қызыға да қызғана қарайтын. 

Күз мезгілі де жетті. Бұл шақта 
кеп терлердің қиылған қанаты әб-
ден жетіліп, өз бетімен ұшып-қо-
на тын болды. Бірақ қолдан жем 
жеп дағдыланған, маңайымыздан 
ұза майтын. Алғашқы қара суық 
соққанда біздің кептерлер әлде-
қай да ұшып кетті. Сондағы інім-
нің егіліп жылағаны әлі жадымда. 

Келесі жылы ескі балабақша 
ғимаратын бұзып, орталықтан жа-
ңасын салды. Арада қаншама жыл 
өтті. Қазір әпкем, інім үшеуміз де 
немере сүйген ата-әжеге айнал-
дық. Алайда сол баяғы өзіміз жаз 
бойы баққан кептерлерді жиі есі-
ме түсіремін. Жем шашып өт кен 
күніме, балалық шағыма деген 
са ғынышымды басамын, – деп әң-
гімесін аяқтады. .

Жұмабек ТАБЫНБАЕВ,
«Сыр бойы»

Қазалы ауданы

«КӨГЕРШІНДЕР КОРОЛІ»
Сіз Қазақстанның халық жазушысы, Ұлы Отан соғысының ардагері, 

Әбу Сәрсенбаевтың шығармаларының ішінде шоқтығы биік, теңізшілер 
өмірінен жазылған повесті оқыдыңыз ба? Оқысаңыз, ондағы басты 

кейіпкер Болатханның өзінің досы Бекшені әзілі-шыны аралас 
«көгершіндер королі» деп атағанын білетін боларсыз. Алайда, бүгінгі 

айтпағым – кітап кейіпкерлерінің өмірінен алынған үзінді емес, күнделікті 
өмірде өзім куә болған жайт. 

ӨМІРДІҢ ӨЗІНЕН

Біз Орекеңмен сонау елуінші жыл
дардың басында қызметтес болдық. 
Әуе лінде газеттің партия тұрмысы, 
бұ дан соң ауыл шаруашылығы бөлімін 
бас қарды. Әдеби қызметкерлері Дос
ма ғанбет, Құрманғали болды. Орман 
аға төгілте әңгіме айтатын кісі еді. 
Құрдастары Әбділда Құрманаев, Әб
дікәрім Оңалбаев, Бөлебай Әлменов
пен жиі әзіл қағыстырып отыратын. 
Журналист Назым Есімова деген 
апай болды. Хат бөлімінде әдеби қыз
меткер. Бірде сол кісі сырқаттанып, 
ау руханаға жатып қалды. Баяғы май 
ме рекесін атап өтер күні еді, Орекең 
бір шоқ гүлді қолына ұстап, Назымды 
құттықтауға барғаны бар. 

– Уа, Назым ханым, бұл не жатыс! 
Тез шық. Кеңсеміз сенсіз күздің сар
ғайған жапырағындай құлазып тұр, 
– деп Орекең құшағын ашты. Бірбі
рін сүйіп жатыр. Мейірімім қанды. 
Ен ді жазыласың деп Орекең әрең құ
ша ғынан босатқан едіау! Шіркін, бұ
рынғының адамдарыай, шіркін аға
ларай?!

Зейнетке шығар алдында облыстық 
баспаханаға директор болды. Баспа
хананың материалдық базасын ке
ңейт ті. Бұл жайында баспагер Бақыт 
Қайымов бізге жиіжиі төгілте әңгі
мелейді. 

– Қайран Орекең. Қамқоршы аға еді 
жарықтық, әзілоспақты жандыратын. 
Баспахана инженері Фатима атты татар 
келіншек еді, жиналыс үстінде жұрт 
көзінше бетінен сүйіп, бәрімізді қыран
топан күлкіге кенелтетін. Баспахана 
қызметкерлерінің қуанышты сәттерін 
атап өтуді дәстүрге айналдырды. Бә
ріміздің отбасы жағдайымызға ерекше 
көңіл бөлетін. Биыл қайран ағаның 
туғанына 110 жыл толып қалыпты
ау. Жүйткіген уақытай! – деп толқып 
отыр ғаны бар. 

Бір досы ұзақ жыл төсек тартып 
үйінде жатып қалды. Аты Ләтіп еді. 
Соған Орекең күн құрғатпай со ға
тын. Ләтіп Орекең келген бойда бір 
серпіліп, төсегінен бас көтеріп, же
ңілдеп қалатын.

Қазақтың айтқыр Қалтайы Орекең 
жайында:

– Бұл Орекең – қазақ сатирасының 
жарық жұлдызы. Әзілоспақ арқылы 
қо ғамдағы сырқатты сылып тастайтын 
бейне бір санитар. Әрбір әзілі теңдесі 
жоқ шындыққа барар жол едіау?! – 
деген.

– Уа, Қалтай, қазіргі қызметің 
«Ара» журналының редакторы еке нің
ді естіп жатырмын. Қызметің ауыр ма, 
дегенде:

– Ой, Орекеай, несін сұрайсыз. 
Жа лаңаш құйрықты кірпішешеннің үс
тіне отырғандай қызмет екен дегенде:

– Ту, бұған жауабым жоқ! – деп 
Орекең Қалтайды құшағынан жі бер
мей тұрғаны бар. Түбінде менен ке
йінгі айтқыр сен боларсың! – деп бата 
бергенді. 

Бұл Орекең – атақты Ұлбикемен 
айтысатын Күдеріқожаның ұрпағы. 
Әкесі Пірімбет Нұрхабаев қазіргі 
«Шір кейлі» ауылында өмір сүр
ген диқан әрі әзілдің майын та мы за 
айтатын кісі болыпты дейді көз көр
гендер. Жиен, балдыздарымен сөз қа
ғыстырып, талайын сазға отыр ғызған 
деген әңгіме көп. Тілінің ащы лығына 
төтеп бере алмаған бірер қайнылары 
Пірімбетті жер қазып, ке ңірдегіне 
дейін көміп кетіпті, түс ауа терең 
шұңқырдан шығарар кезде:

– Бұдан да тереңірек қазбадыңдар 
ма! – деп шұңқырдан шыға Пірімбет 
ащы тілін одан әрі безей берді деген 
әңгіме әлі күнге ел аузында жиі 
айтылады.

Сонау Хрущевтің дәуірі – ұзын
сонар баяндамадан көз сүрінер кез. 
Газет күн сайын 9 беттен таң ата шы
ғатынды. Редактор Ұ.Бағаев Орман 
ағаны іздеді. Орман аға үйінде көрі
неді. Кезекші болу керек. Дереу Дар
ханды үйіне шақыруға жіберді. 

– Жүріңіз, Ореке. Бүгін кезекші бо
ласыз. Бағаев шақырып жатыр.

– Ә, онда бір бөтелке әкел дүкен
нен!

Дархан бір бөтелке әкелді. Орекең 
екеуі бір бөтелкені сіміріп салды. 

– Бағаевқа сәлем айт, Нұрхабаев 
мас де!

Дархан не дерін білмей Бағаевқа 
болған жайды айтса керек. Бағаев үн
түнсіз.

– Ой, Орекеай! – дей беріпті.
Орман аға жайында ел арасында 

тараған әңгіме көп.
Бірде обком хатшысы Х.Бектұр

ғанов:
– Жолдас Нұрхабаев! Сізді зей нет

ке шығарғалы тұрмыз. Қалай қарай
сыз? – депті.

– Хасан Шаяхметович, ерте туға
ныма ренжіп отырмын. Әлі де бір жыл 
істей тұрайыншы?

– Жарайды, бір жыл істей тұрыңыз!
Содан бір жыл өткенде обком 

хатшысы Орекеңе:
– Уәде бойынша бір жыл өтті. Енді 

не дейсіз?
– Ту, Хасан Шаяхметовичай, мен 

бір жыл емес, бірер жыл деп едім ғой, 
– дегенде сөзге тоқтаған обком хат
шысы:

– Жарайды, тағы бір жыл істей 
тұрыңыз! – дегені есте бар. 

Айтқыр Орекеңді соғыс ардагері 
Еламан Жүнісбаев, Мәдемхан Жәні
беков, Әбибулла, Қалтай Мұхамед
жанов, Жұмабай Бәкішев, Жақсылық 
Бекхожаев сынды азаматтар отырған 
жерде ортаға алып, сөзін тыңдағанша 
асығатын еді. 

Бірде қайнысы Жақсылық Бекхо
жаевты үйіне арнайы шақырып, әйелін 
басқа жаққа жіберіп, сусынға нан 
турап бергені ұзақ әңгіме.

Үлкен жүректі ғалым Қазыбай 
Құ дайбергенов өзінің «Ортам менің 
– ойпарасат ордасы» атты кітабында 
Орман Нұрхабаевқа арнаған өлеңінде 
ағаға деген шынайы ілтипатын бы
лайша білдіргені бар:

– Тұнған күлкі, өзі де әлі күледі,
Жаспенен де жас балаша жүреді.
Сексенге де келіп қалды ағаңыз,
Енді сонша бұл өмірді сүреді.

Біреулер жылпостықпен 
жүрсе байып, 

Кейбіреу деп жатады несі айып?
Тапқыр сөзбен байып жүр 

осы кезде, 
Құрметті аға – Орекең Нұрхабаев.
Сенбесеңіз сөз берсем ол кісіге,
Өлеңді де сұрамас қолын жайып.
Айтқыр Қалтайдың інісі Ибрагим 

Мұхамеджанов Орекеңмен нағашылы
жиенді еді. Жиі қалжыңдасып, бірін
бірі сүріндіруге құмар болатын. Ал 
Ибрагим «Орман Нұрхабаев» атты бір 
өлеңінде:

– Ұлы Мұхтар Әуезов,
Қыз алыспас бауырың.
Сен – Ақмешіт, ол – Семей,
Бөлек өскен ауылың.
Жер жүзіне паш етті,
Исі қазақ қауымын,
Құра білді сауығын.
Ғылым, өнермен байытты,
Қазақтың жаңа дәуірін.
Мұхтармен тектес асылдың – 
Өзіңсің бірі тәуірім.
Менімен тектес нәсілің,
Түбің бірге бауырым!
Қарымды журналист, кезінде Сыр 

елінің айтқыр Орманы атанған, ар да
гер есімі өшпес мұраға айналды. 

Қаланың «Сәулет» шағын ауда
нын дағы үлкен даңғыл Орман Нұрха
баев есімімен аталады. «Сыр бойы» 
газетінің 85 жылдығына арналған 
«Сыр дың сырлы шежіресі» атты кітап
та Орман аға су ретімен тұр.

Өсер елдің өнерсүйер қауымы тұр
ғанда ағалар есімі ұмытылмақ емес. 
Қаламгердің ұрпақтары Қызылорда 
қаласында «Шіркейлі» ауылында, Ал
матыда өмір сүріп жатыр. Ағаның кө
зін көрген біздерге естелік жазудың 
бұйырғаны шүкіршілік емес пе?!

Қайырбек МЫРЗАХМЕТҰЛЫ,
Қазақстанның Құрметті 

журналисі

ОРМАН НҰРХАБАЕВ – 110

Журналист Орман 
Нұрхабаев 1914 жылы қазіргі 
Сырдария ауданындағы 
«Шіркейлі» ауылында 
туған. Атақты Ұлбикемен 
айтысатын Күдеріқожаның 
аталас туысы Қалтай 
Мұхамеджанов, Әбдіраш 
Жәмішев, Тапал ахунның 
жерлесі.1931-1933 жылдары 
Алматыда журналистер және 
Жоғарғы партия мектебін 
бітірді. Еңбек жолын теміржол 
саяси бөлімінде бастықтың 
орынбасары болып бастап, 
Сырдария, Шиелі аудандық 
газеттерінде редактор, «Ленин жолы» газетінде бөлім 
меңгерушісі, 1967-1977 жылдар аралығында облыстық 
баспахана директоры болып, зейнетке шықты. 

Қаламы ұшқыр журналистің туғанына 110 жыл толуына 
орай, бір үзік естелікті жариялап отырмыз.

Айтқыр аға

Хабарландыру
Құрметті тұтынушылар, «Энергосервис» ЕЖШС мекемесі Сіз

дерді  «Қазақстан Республикасының кейбір заңнамалық актілеріне 
жылу энергетикасы, электр энергетикасы және реттеліп көрсетілген 
қызметтер мәселелері бойынша өзгерістер мен толықтырулар ен
гізу туралы» заңына сәйкес энергиямен жабдықтаушы ұйымдар 
2025 жылының 1 қаңтарына дейінгі мерзімде «Электр энерге ти касы 
туралы» Қазақстан Республикасы Заңының 25бабының 13тар
мағында айқындалған энергия беруші ұйымдарға тұтынушыларды 
өткізуді қамтамасыз етуге тиіс. Осыған орай 01.01.2025 жылдан 
бастап электр энергиямен жабдықтау функциясы тікелей энергия 
беруші ұйымы «Қызылорда электр тарату тораптары компаниясына» 
Акционерлік қоғамына өткізілетінін хабарлаймыз. 

Хабарландыру
«ДСК Құрылыс компаниясы» ЖШС (БСН 070140011863) ме

кеме үлескерлерінің жалпы жиналысы өтетіндігі туралы хабар
лайды.

Жиналыс 2024 жылдың қараша айының әр дүйсенбісі күні сағат 
10:00ге белгіленген. Түпкілікті жиналыс 25.11.2024 жылы сағат 
10:00де өтеді.

Мекенжайы: Кызылорда қаласы, Қуантқан Махамбетов көшесі, 
55 үй, пошта индексі 120001, телефон +7 777 226 05 26.   

«ДЕМАЛЫС» 
ІС-ШАРАСЫ

Қызылорда қаласы аумағында қазанның 31-і 
мен қараша айының 3-і аралығында «Демалыс» 

жедел-профилактикалық іс-шарасы өтуде.

Ісшараның мақсаты – кәмелетке толмағандардың 
жыныстық тиіспеушілік сипатындағы зорлықзом
былық қылмыстары, олар жа саған қылмыстар, 
кә мелетке толмағандардың жү рістұрыстарына 
бақы лау жасау, түнгі уақытта заң ды өкілдерінсіз, 
ойынсауық орталықтарында, тұрғын үйжайлардан 
тыс жерлерде жүріп алко гольдік ішімдіктерді пайда
ла натындарды, құқықбұзушылыққа бейім бала ларды  
анықтау.

А.ЕРНАЗАРОВА,
Қызылорда КПБ ЖПҚБ ЮПБ 

учаскелік полиция инспекторы 

Мәселен, 1997 жылы ден
саулық сақтау саласының 
реформалануына және сапа 
құрылымының өзгеруіне 
бай  ланысты  қалалық ауру
хана «Денсаулық» жа уап кер
шілігі шектеулі серік  тестігі 
болып жекеше лен дірілді. 
Сол жылдары төсек санын 
қысқарту баста лып, 2008 
жы лы 95ке дейін, ал ау
ру хана қызмет керлерінің 
са  ны 444тен 162ге дейін 
азайды.  20002007 жылдар 
аралығында ғимараттар мен 
бөлімдер тұрғын үйге, кә
сіпкерлік нысандарға са
тылып, тек негізгі ғимарат 
пен асхана бөлімі қалды. 
2008 жылы облыс әкімінің 
шешімімен аурухана мем
лекет меншігіне алынып 
Қы зылорда қалалық ауруха
на сы  болып,  160 төсек
орын мен қайта құрылды. 

2009 жылы «Жол кар
тасы» бағдарла масы бойын
ша қаржы бөлі ніп, күрделі 
жөндеуден өтті.

2011 жылдан бастап «Қы
зылорда қалалық ауруха
насы» ШЖҚ МКК, 2020 
жылдан бері «Көпбейінді 
қа лалық ауруханасы» болып 
аталады. 

Медициналық мекеме 
жо ғары дәре желі дәрігер
лер мен, орта буын маман
дар мен қамтыл ған. Мате
риал дықтехника лық базасы 
жаңартылып, құралжаб
дық  тармен жарақ талған. 

Қазіргі кезде халыққа 
стационарлық  және жоға ры 
мамандандырылған меди
ци налық көмек көрсетіп 
ке леді. Сонымен бірге нау
қастар күндізгі және  ақылы  
бөлімде сапалы ем ала ды.

Кадрымен қадірлі

Істің тетігі қай кезде де 
білікті де білімді кадрға 
бай ланысты екені белгілі. 
Қа лалық аурухана  ертеден 
мықты мамандарымен мақ
таулы. Бүгінде ауруханада   
жо ғары және І, ІІ санатты 
50 дәрігер мен 134 медбике 
жұмыс  істейді. Нақтырақ 
айтқанда, дәрігерлердің  56,3 
пайызының,  медбикелердің 
51,2 пайызының  санаты бар. 
Қалғандары – сертификаты 
бар жас мамандар. Жоғарыда 
айтып өткеніміздей, мұнда 
көпжылдық жұмыс өтілі 
бар, білікті дәрігер лер жет
кі лікті. Олар ауруха на 
абы ро йын асырып жүр се, 

екін ші жағынан жас ма ман
дар ға бай тәжіри бе сі мен үл
гіөнеге. Атап айт қанда, 50 
жылдан бері қызмет атқар
ған хирург Юрий Фотиади,  
30 жылға жуық та бан 
аудармастан еңбек етіп 
жүрген жоғары санатты аку 
шергинеколог Бол  ғангүл 
Ерназарова,   ең бек өтілі 26 
жыл болған жо ғары санатты 

кардиолог Зәуреш Бисенова, 
2004 жылдан бері еңбек етіп 
жүрген пульмонолог Іңкәр 
Сейтмамбетова,  білікті 
анес тезиологреаниматолог  
Ғани Жұмағұловтың есімі 
қызылордалықтарға жақсы 
таныс. 

Дәрігерлердің білімін 
же тілдіріп, біліктілігін көте
руде жүйелі жұмыс бар. 

– Мамандарымызды қа
жеттілігіне байланысты жыл 
сайын  оқытудамыз. Ол – 
біздің ең маңызды міндетіміз 
және қазіргі заманның тала
бы. Мәселен, Қазан қала
сын да үш, Краснодар қала

сын да бір дәрігеріміз оқыды.  
Оның үстіне Беларусьтен,  
Ресейден мамандарды ша
қыр тып мастеркласс өт
кі зу деміз. Ол да біздің ма
ман  дардың біліктілігін 
арт   ты руға, тәжірибе алма
су ға мүмкіндік береді. Ал
ма ты қаласындағы білім 
же тіл діру университетінен  
маман дар шақыртып, өзіміз
дің базамызда дәрігерлердің 
білімін жетілдірдік. Бұл 
жұ мыстар жалғаса береді, 
– дейді аурухананың бас дә
рігері Нұриддин Әмитов.  

 
Мықты 
материалдық-
техникалық база – 
мол мүмкіндік
 
Аурухана  қазіргі уақыт

тың талабына сай толық 
жаб дықталған. Мате риал 
дықтехникалық база ның 
жабдықталу көрсет кіші 
–  91,1%. КТ, УЗИ аппа рат
тары, бір неше хи рур гия
лық эн до  ви  деоқұрыл ғы, қан 
қы  сымын тәулік бойы қа
дағалайтын құ рал дар, физио 
және реаби ли та циялық ем 
жүргі зетін аппараттар бар. 
Осындай заманауи құ рал
жабдықтармен қам ты лу 
нә тижесінде ауру хана ап

та сына төрт күн  об лыс пен 
қа ла халқына шұғыл  меди
ци налық көмек көрсетеді.  
Ке зекші дәрігерлердің құра
мы күшейтіліп,  жедел  ме
ди циналық көмек көрсету 
қыз меті жолға қойылған. 

Ауруханада барлық са
ла бойынша, атап айтсақ, 
те  рапия, неврология мен 
ней  роинсульттік, хирур гия, 
травматология, нейро хи рур
гия, гинекология бө лім дері 
бар. Оларда ма ман данды
рылған және жо ғары ма ман
дандырылған ме ди ци на лық 
көмек көрсе тіледі. Зерт
ха налық, диагнос тика лық, 

рент генологиялық, эндо ско
пиялық, компьютерліто
мо   графиялық, УЗИ  диаг
нос  тикалық тексерулер 
жүр  гі зіледі.

Хирургиялық патоло
гия  сы бар науқастарға эн
до  видеохирургиялық ота
ның барлық түрі, уроло гия 
саласы бойынша эндо ви
део хирургиялық уретро скоп 
арқылы оталар жаса луда. 
Гинекология және трав ма
то логия саласы бо йынша 
да түрлі күрделі ота лар 
жа са лады. Облыс бо йын
ша ревматология бө лімі 
осы  ау руханада ғана бар. 
Бай қа  ғанымыздай,  түс кен 
нау қастарға қажетті зерт
теу  лердің барлық түрі  жүр
гізіледі. Бұл – емдеу орны
ның үлкен жетістігі. 2015 
жыл дан бері нейро хирур
гиялық   оталар жасалуда.

Қазіргі кезде аурухана 
230 төсектік тәуліктік ста
ционар, 30 төсектік күндізгі 
стационар, 24 ақылы бө лім
ге арналған төсекорын мен 
қала және облыс хал қына 
кардиологиялық, пу ль моно
логиялық, ревма толо гиялық, 
эндокри нологиялық, гаст  ро 
эн терологиялық, ге   ма то ло 
гиялық, ток си кология лық, 
аллер голо гия лық, нев ро ло
гиялық, хи рур  гия лық, уро
логиялық, ги не  кология лық, 
травма  тологиялық, ней ро
хи   рур гиялық, жақбет хи
рургиясы, ней роин сульт тік,  
23 этапты қал пына кел тіру 
бейіндері бойынша меди
циналық көмек көрсетеді.

Ауруханада бұрынсоң
ды жасалмаған күрделі ота
лар қолға алына бастады. 
Мә селен, биыл шілдеде ал
ғаш рет өт жолына лапарос
копиялық жолмен күрделі 
ота жасалды. 

Нақтырақ айтқанда, ау
руханаға шілденің 6сы кү
ні 66 жастағы қала тұрғы ны  
жеткізілді. Емшара және 
тексеріс жүргізу бары сында  
«Өттас ауруы. Жедел тас
ты холецистит. Холедо хо
литиаз. Механикалық сар
ғаю. Реактивті панкреатит» 
диаг нозы қойылды. Хи
рур  гия бөлімі нің мең
геру  шісі Б.Жұман ды қов, 
ас сис  тент тер, хирур  гия бө
лі  мінің дәрігер лері Н.Тұяқ 
баев,  Ю.Фотиади, анес  те
зиолог Ғ.Жұма ғұл ов  тың 
қа тысуымен «Ла па ро  ско
пия лық холе цис тэк томия, 
хо ле дохо томия, хо ледо хо
лито экстрак ция, хо ледох ты 
Вишнев ский бо йынша дре
наж дау, бауыр ас ты кеңіс
тігін дре наждау» отасы жа
салды. 

Бас дәрігердің айтуын
ша, алдағы уақытта кардио
логиялық бөлімше ашу, бүй
рек ауруларын емдеуге жаңа 
құрылғылар алу, аурухана 
базасынан ревма то логиялық 
орталық ашу  жоспары бар.

Жалпы көпбейінді қала
лық аурухананың бүгінгі ты
ныстіршілігі осындай. Қы
зылордалықтар саулығын 
сақтап, тұрғындарға өмір 
сый лауда бірлігі мен ынты
мағы жарасқан ұжым ның 
тынымсыз еңбегі әрі қарай 
да жалғаса бермек.

Айнұр БАТТАЛОВА, 
«Сыр бойы»

ҚАЛАЛЫҚ 
АУРУХАНАНЫҢ 
ҚАЛТҚЫСЫЗ ҚЫЗМЕТІ

Қызылордадағы  қалалық көпсалалы аурухананы  
білмейтін жан жоқ.  1977 жылы қолдануға берілген 

емдеу орны   жарты ғасырға жуық тұрғындар саулығын 
сақтауға қызмет көрсетіп келеді. Осы жылдар ішінде елде 
болған өзгерістерге байланысты медициналық мекеме де 

сан түрлі жағдайларға бейімделді. 

ДЕНСАУЛЫҚ

САН САЛА

БАС ДИРЕКТОР
Марат АРАЛБАЕВ
қабылдау бөлмесі тел/факс: 8/7242/ 70-00-36, 40-11-10 (1002)

БАС РЕДАКТОР
Қуат ШАРАБИДИНОВ
қабылдау бөлмесі – тел: 8/7242/ 40-02-17, 40-11-10 (1007)

Бас редактордың орынбасары – 40-11-10 (1053)
Жауапты хатшы – 70-00-81 (1037) 

Бөлімдер:
руханият және ақпарат – 40-11-10 (1039, 1040)
экономика – 40-11-10 (1038, 1033)
әлеумет және саясат – 40-11-10 (1034)
жарнама – 70-00-52, 40-11-10 (1058) 
есеп-қисап – 70-00-39, 70-00-38 
компьютер орталығы және корректорлар – 40-11-10 
(1036, 1035)

Меншік иесі

жауапкершілігі шектеулі серіктестігі

Газет аптасына 3 рет (сейсенбі, бейсенбі, сенбі күндері) шығады.

Газет Қазақстан Республикасының 
Мәдениет және ақпарат министрлігі
Ақпарат және мұрағат комитетінде тіркелген. 
Тіркеу куәлігі №12993-Г, 27.08.2012 ж.

Қызылорда облыстық «Сыр бойы» газеті 
ҚР СТ ISO 9001-2016 (ISO 9001:2015) 
«Сапа менеджменті жүйелері» талаптарына 
сәйкес KZ.4310318.07.03.01178 нөмірімен 
сертификатталған. Авторларға қаламақы тапсы-
рыс  бойынша төленеді, қолжазба өңделеді және 
 қайтарыл майды. Жариялымдар газеттің 
түпкілікті көзқарасын білдірмейді. 
«АҚ» - ақылы қызмет. 
Жарнама мазмұнына жарнама беруші жауапты.

Редакция мекен-жайы: Қызылорда қаласы, Бейбарыс Сұлтан көшесі, 4 “А”. Таралымы 22979         Тапсырыс №1718

Газет редакцияның компьютер орталығында теріліп, беттеліп,
«ASU» баспа үйі» ЖШС сенімгерлік басқаруындағы 
«Сыр медиа» ЖШС баспаханасында басылды. 
Тел.: 8/7242/ 40-06-68. 
Газеттің таралымы бойынша 
8/7242/ 70-14-08 телефон нөміріне хабарласуға болады.

Кітап адамның тұлға болып қалыптасуына 
көмегін тигізеді. Өзімнің оқыған кітаптарыма 
келетін болсақ, біріншісі – Бердібек Соқпақ
баевтің «Өлгендер қайтып келмейді». Мені ол 
тақырыбымен тартты. 

Кітап негізінен үш бөлімнен тұрады: автор 
әрқайсын дәптерге бөлген. Әр дәптер өз ішінен 
шағыншағын көріністерге бөлінген. Романда 
кейіпкер саны көп емес. Ауылдың мамыражай 
мезгілі мен адамдардың тіршілігін баяндайды, 
соның ішінде бір адамның тағдыры арқылы 
өмір шындығын танытуды мақсат етеді. Басты 
кейіпкер – Еркін Мамырбаев. Онымен ең 
алғашқы дәптерде, бозбала бір бойжеткенге 
ғашық болып жүрген 1516 жасында таны
самыз да, үшінші дәптерінде сүйгеніне қо
сыла алмай, жапан далада еш шарасыз тастап 
кетеді. Осылайша отызға шыққан кезінде қош
тасамыз. 

Бердібек Соқпақбаев өз сөзінде «өлетін 
тек адам ба? Іске аспаған арман, қол жетпеген 
мақсат, бір нәрседен түңілген, талақ ету, үзіл
ген үміт... Осының бәрі өлген емей немене?» 
дейді.

Шыңғыс Айтматовтың «Ақ кемесі» – ер
тегідей әсем табиғат пен бала қиялынан 
шыққан  трагедиялық шығарма. Баланың қиялы 
мен жалғыздығы бейжай қалдыра қоймайды. 
Жазушы «өзімен бірге ойнайтын достары жоқ 
бала осындай табиғаттың ортасында өзіменөзі 

болып жүре беретін» дейді. Үлкен төмпешік 
үстінде ешкімге мән бермейақ кеме мен өзі
нің анасының жылы құшағын, бетінен сүюін 
армандаған баланың ең алғашқы ертегісі осы 
болатын. 

Екінші ертегіні өзінің атасы айтып берген. 
Баланың жалғыз сенер асуы – осы атасы. Бірақ 
ең өкініштісі, қатты қынжылтатыны – баланың 
қиялынан туған екі ертегінің де ешқайсының 
орындалмайтыны. Кітап соңы өте аянышты, 
мұңды аяқталады. Сәби жүрегіне соншама 
жыл қадалған қара дақ «кешір» деген сөзден 
жазылуы да мүмкін емес. Адамдар арасында 
әділдік пен мейірімділік іздеген баланың, 
кітап соңындағы, аянышты оқиғадан кейін 
әрбір оқырманның көкейінде «соңы неге мұн
шалықты аянышты?» деген сұрақ қала бермек .

«Кітаптың тірі организм сияқты жаны бар 
деп ойлаймын. Себебі оларды ақыл мен жү
рек иелері жазды. Кітап дегеніміз – сыртқы 
әсемделген дизайн ғана емес, ойландыруға 
шақыратын әріптер, сөздер, сөйлемдер, идея
лар әлемі». Сол үшін де кітап оқуға кеңес бере
мін, кітапты өзге үшін емес, өзіміз үшін оқуы
мыз тиіс. Білім көкжиегін дамытып отырайық.

Арайлым ЖАЛҒАС,
М.Мәметова атындағы педагогикалық 

жоғарғы колледжінің студенті 

Қармақшы ауданының бі лім 
саласында қызмет етіп жүр ген 
егіз ұстаз Айгүл мен Нұр гүл 
Ұласарқызының еңбегі көп ші
лікке үлгі, жас буынға өнеге бо
ларлықтай.

Қазалы ауданы «Ақсуат» 
ауы  лында дүниеге келген Айгүл 
мен Нұргүл кішкентайынан ең
бекқор болып өскен. Қорқыт 
ата атындағы Қызылорда уни
вер ситетіне оқуға түсіп, Нұр гүл 
бастауыш сынып, Айгүл ағыл
шын тілі мұғалімі маман дығын 
алып шыққан. Кішкен тайынан 
әже тәрбиесін көріп, үлкенді 
сыйлап, туған елдің тарихын 
танып, дәстүрін сақтауға талпы
нып өскен олардың ұстаздық 
жолды таңдауына қырық жыл 
ауыл дық емханада медбике бол
ған марқұм анасы Дина Бер ті
леу қызының жол сілтеуі жә не 
алғашқы ұстазы Ағжан Жар ма

нова апайға деген қызығу шы
лық себеп болса керек.

Еңбек жолдарын өздері туып 
өскен ауылы «Ақсуаттағы» 
№100 «Кеңтүп» мектебінде бас
таған оларды өмірдің ағысын
дағы сан тараулы жолдар Бай
қоңыр өңірінде түйістірді. 

Нұргүл Ұласарқызы – қазір 
Байқоңыр қаласындағы №277 
мектеплицейінің педагогзерт
теуші санатты бастауыш сы
нып мұғалімі. Ол – бала жа нын 
түсінетін үлгілі ұстаз. Білім ді 
шә кірт тәрбиелеген жетістік те
рін ұжымы мақтан етеді.

Ол «Үздік бастауыш сы нып 
мұғалімі» дипломымен, «Қа
зақ стан ұстазы» төсбелгісімен, 
«ПОНИ» халықаралық байқауы
ның дипломымен, «Үздік автор
лық» тақырыбында өткізілген 
шеберлік сыныбына қатысып, 

үздік жұмыс көрсеткені үшін 
Алғыс хатпен марапатталды.

Жаңалыққа жаны құмар, 
«өзің үйрене жүріп, өзгені үй
рет» деген ұстанымы бар ке
йіп керіміздің алдағы уақытта 
әлі де толағай табыстарға жете 
бе ретіні күмән туғызбайды. Із
де німпаздығының арқасында 
жас ұрпақты өнегелі етіп тәр
бие леуде, шәкірттерінің биік 
бе лестерді бағындыруына жол 
ашып жүрген үлгілі ұстаз отба
сында жолдасы Бақберген екеуі 
Бекнұр, Бексұлтан, Бекмұ хам
мед атты үш ұлдың атаанасы 
атанған, көпке үлгілі отбасы лар
дың қатарында.

Нұргүлдің сыңары Айгүл 
– Ақай ауылындағы №99 орта 
мектепте ағылшын тілі пәнінің 
мұғалімі, педагогсарапшы, 
жол дасы Ақан Қожақов екеуі 
5 баланың атаанасы. Жанел, 
Әсел, Жанқожа – №99 мектептің 
үздік тері атанса, Шахназ бен 
Шах мардан балабақшаға бара
ды. Үлкені Жанел анасының жо

лын қуып, ағылшын тілін таңдап 
отыр. 

Өз мамандығын сүйген ұстаз
дың жетістіктері де жетерлік. 

 «Жас келсе – іске» дегендей, 
аз ғана уақытта жас маман тә
жірибелі ұстаздарынан маман
дық тың қырсырын үйреніп, 
оған өз талпынысын қосып, 
ұжым ортасында беделі артты.

Әбу Насыр әл Фараби: «Ұс
таз – жаратылысынан өзіне 
айтылғанның бәрін жете түсін
ген, ешнәрсені ұмытпайтын ал
ғыр да аңғарымпаз ақыл иесі» 
деп баға берген. Сонымен бірге 
ұқыптылық, жауапкершілік, 
адал дық, тілтапқыштық қасиет
терді бойына жинақтаған жан
дардың мәртебесі қашанда 
биік болмақ. Еңбекқор, тәлім
тәрбиесін шәкіртінен аямай, 
білім нәрін сеп кен егіз ұстаз бұл 
күнде үл кенкішіге үлгі. 

Қымбатгүл 
МОЛЫБЕКҚЫЗЫ, 

Байқоңыр қаласы

Шиелі ауданында «Ортақ
шыл» деген ауыл бар. Ерек
шелігі тары дақылын егеді. 
«Тары түйген ауыл» атанған. 
Мұндағы шар уалардың кәсібі 
осы. Тары өсірумен айна лы
сатындардың бірі – Алмасбек 
Құрман бекұлы. Ол жары Гау
һар Оспанова екеуі бірігіп, от
басылық кәсіпті дөңгелентіп 
отыр. 

Ерлізайыптылар әлеумет
тік желіде де белсенді. Тарыны 
егіп, жинап алғаннан ке йін 
қалай дайындалатынын желіге 
жүк тейді. Сапалы жасалған 
өнімді көрген тұты нушылар 
жержерден тапсырыс бере 
ді. Жер гі лікті тауар өндіруші
лердің жәрмең ке сіне де қаты

сып, арзан бағада халыққа 
ұсы  нуда. 

– Бала кезімнен әкеше шем
нің осы кә сібін көріп, қолғабыс 
етіп өстік. Есейгенде мен де 
шаруашылықпен айналыса 
бас тадым. Тары егіп, тәжірибе 
жинадым. Отбасын құр ғаннан 
кейін жолдасым екеуміз жал
ғас тырдық. Жыл сайын 23 гек
тар жерге тары егемін. Мамыр 
айында басталған қызу тір
шілік 90 күннен кейін жемісін 
береді. Тары егу де оңай шаруа 
емес. Жаз бойы егін басында 
боламыз. Уақытылы суарып, 
құстан қорғап, қырманға бас
тырғанша қадағалаймыз. Біз дің 
сорт – жергілікті өнім. Сон
дықтан өнім мол болады. Суы 
қанық, жері тың болған дықтан 

гектарына 8090 қап аламыз. 
Осылайша адал еңбегімнің 
жемісін көріп келемін. Тары 
сөгі мен талқаны адамға күш
қуат береді. Денсаулыққа пай
дасы зор. Қан қысымын реттеп, 
асқазан жұмысын жақсартады, 
бауырға да пайдалы, – дейді 
Алмасбек Құрманбекұлы. 

Алмасбек тарыны қырманға 
жинап, кептіреді. Сабағынан 
бө ліп, үгітеді. Қаптап, үйіне 
әкеледі. Одан әрі тіршілікті 
Гауһар екеуі жүргізеді. Қайнап 
тұрған суға салып, 40 минут 
ұстайды. Одан кейін қуырып, 
түйеді. Дайын өнімді саудаға 
шығарады. Бұдан бөлек тары
дан талқан жасайды. Қалдығы
нан мал азығын алады. 

– Біз тарыны қолдап орамыз. 

Техникамен оруға болмайды. 
Себебі, қауызынан төгілуге 
дайын тұрады. Қысқасы, піс ке
нінен бастап, дастарқанға жет 
кенге дейінгі жұмысты тек қол 
еңбегімен атқарамыз. Со дан да 
болар дәмі ерекше. Тапсырыс 
көп, кейде үлгермей қаламыз. 
Неше жылдан бері келе жатқан 
тұрақты тұтыну шылар да бар. 
Бағасы да қал та ға қо ным ды. 
Тары сөгі мен талқан 1300 
теңгеден, – дейді ол.

Шағын кәсібін берекелі 
етіп отырған азаматтың ендігі 
жерде,  мемлекеттік бағдарла
малардың игілігін көрсем деген 
ниеті бар. 

Сара АДАЙБАЕВА,
«Сыр бойы»

Иә, бұл – Сырдария ауданы 
«Бесарық» ауылдық мәдениет 
үйі жанынан құрылған «Сұлу
ай» шығармашылық өнер ор 
та лы ғының «Гүлсара» би ан
самблі. Орталықтың құра мына 
кіретін үйірменің шәкірт тері 
үлкендікішілі байқау ларда 
топ жарып жүр. Жақында ғана 
Таш кент қаласында өткен ха
лық аралық би байқауында бас 
жүлде ие ленді.

Бүгінде жас та болса, та
лантты, кәсіби шеберлігі мол 
ұстаз Шапағат Жарқынбек үш 
топқа дәріс береді, 50ден ас
там өрен кіші, орта, үлкен топ
қа бөлінген.

– 2021 жылы «Сұлуай» 
өнер орталығы ашылып, түр
лі үйірмелер жұмыс жасай 
бас  тады. Ал «Гүлсара» би то
бы өткен жылы құрылып, бір 
жарым жыл ішінде жетіс тік
тер ге жетті. Мұның барлығы 
тал май еңбек еткеніміздің нә
ти жесі деп білемін. Биші қыз
дардың алар асуы әлі алда. 
Ба лалар өнерге жақын екенін 
ал ғаш келген сәттен бай қат
ты. Күнделікті сан ұлт тың 
биін балаларға үйрету үшін ба
рымды сала мын, – деді «Гүл
сара» би тобының жетек шісі.

Би – өнердің бекзадасы. 
Олай дейтініміз, ой орамы 
қи  мылқозғалыс арқылы кө
рер менге жетеді. Бір оқиға ны 
көпшіліктің жүрегіне жет кізу 
оңай дүние емес. Бұл жағы нан 
алғанда «Гүлсара» би тобының 
өнерлі қыздары өз көрер мен
дерін жинап, олардың ыстық 
ықыласына бөленіп келеді.

– Бір жарым жылдың ішінде 
би тобы ІХ  республикалық 
Qart fest өнер байқауында 
бас жүлде, І республикалық 
«Қай нар бұлақ» би фестиваль
бай қауында 3орын, облыс

тық «Бозторғай» балалар шы
ғар  машылығы конкур сында 
3орын, «Bi style» халық ара
лық би байқауында бас жүлде, 
Қы зылордада өткен «Dan ce 
batt le» бай қауын да 3орынды 
иеленіп, Ташкент қаласында 
өтетін би байқауына жолдама 
алды. Аталған бай қау ға 
қатысып, «Гүлсара» кіші би 
тобы бас жүлде, ал орта би 
тобы 1орын иеленді.  Ха
лықаралық би күніне орай 
«Сыр лы сезім толқыны» атты 
аудандық бишілер фестива лін
де аудан әкімінің Алғыс ха ты
мен мара патталды, – деді топ 
жетекшісі.

Бишілері Ташкент қаласын
дағы байқауда топ жарғанда, 
қуанышын жа сы ра алмай, тіпті 
эмоцияға ерік бергенін айтты.

– Қыздарым «Үкілі арулар» 
атты қазақ биін нақышына 
келтіре билеп, көрермендерді 
тамсандырды. Тал шыбықтай 
бұралған қыздардың би үстін
дегі әрбір қимылынан қазақ 
қызының әдепибасы, нәзіктігі, 
бүтін болмысы байқалды. Тіпті 
әділқазылар алқасы таңданып, 
жүрекжарды лебізін жеткізді. 
Байқау нәтижесін жариялаған 
сәтте қуанғанымнан эмоциям
ды жасыра алмай, жылап та 
алдым. Бізге үміт артқан қан
шама жанның сенімі ақтал
ғанда бойымды қуаныш биле ді. 
Бұл тек басы, алдағы уақыт та 
талай шыңдарды бағын ды ра
мыз, – деді ол.

Сахнада мың бұралған би
лерімен көрген көзді сүйсінтіп, 
еріксіз шапалақ соқтырған би 
тобының жетістігі мұнымен 
тоқтамайды. Әлі талай асулар
ды алатынына сенім мол.

Аружан ЕРАЛЫ,
«Сыр бойы»

ТӨГІЛІП 
ТҮСКЕН 
ӨРНЕКТЕР
Олар сахна төрінде мың бұрала билеп, көрерменнің ыстық 

ықыласына бөленіп келеді. Әуен ырғағы мен бишілердің 
әсем қимылы үйлесім тапқаны соншалық, көрерменнің көз 

алдында алуан түске еніп, сахна сәнін келтіреді. Бір шеңбердің 
бойында дөңгелене айналған бишілердің әр қимылының 

өзінен өрнектер төгіліп түседі. Үкілі тақия, бүрмелі көйлек 
киген бүлдіршіндердің қимыл-қозғалысы жеңіл. Құдды бір 

ауада қалықтап жүр ме дерсің. 

«ОРТАҚШЫЛДЫҢ» ОРТАҚ КӘСІБІ

1-бет

БІР 
МАМАНДЫҚТЫ 
ТАҢДАҒАН 
ЕГІЗ ҚЫЗ

РЕДАКЦИЯ ПОШТАСЫНАН

МЕН ОҚЫҒАН КІТАП
ЖАН АЗЫҒЫ

Ұстаз дегенде әр адамның ойына алғаш әріпті танытып, 
қолына қалам ұстатқан мұғалімі, жанына жақын жанашыр апайы 
түседі. Мектеп бітіріп, үлкен өмірге қадам басып, оңы мен солын 
танып, өзі балалы-шағалы болған соң, кейінгі басқосу кештерінде 

ұстаздарын көргенде балалық шағын еске алып, бір марқайып,  
мәз болып, қауқылдасып қалатыны да шындық. 

